
87 წლის წინ, 1933 წლის 2 აპრილს გამოვიდა გაზეთების: „თერჯოლის“, „წინ­

სვლის“ და „საკოლმეურნეო სოფლის“ წინამორბედის, გაზეთ „ჩხარის კოლმეურ­
ნის“ პირველი ნომერი.  გამოცემის 88-ე წელი.

როგორი იქნება ხვალინდელი 
საქართველო?!

ეს შენზეა დამოკიდებული, ამას 31 ოქტომბერს 
საარჩევნო უბანში შენი მისვლა და ხმის მიცემა 

გადაწყვეტს!

გი­ლო­ცავთ!

თერ­ჯო­ლის მუ­ნი­ცი­პა­ლი­ტე­ტი 
14 ოქტომბერი, 2020 წელი

დაინფიცირებული_46
კარანტინი, თვითიზოლაცია_214
გარდაცვლილი_0

ფრთხილად, 
კორონავირუსი!!!

ძევრელებს ქარი არ უკვირთ, მაგრამ ექვს ოქტომბერს ავის­
მომასწავებლად რომ გამოიქროლა, ისეთი_იშვიათად თუ ახ­
სოვთ. არავინ არის ახლა იმის მნახველ-გამრკვევი სად და რო­
გორ გაჩნდა ის ავბედითი ნაპერწკალი მიჯრით მცხოვრები მე­
ზობლების კაკო და ალეკო აბულაძეების ეზო-კარი ცეცხლის 
ალში რომ გაახვია.

როგორც გვიამბეს, შემთხვევიდან 15 წუთში, თერჯოლის სა­
ხანძრო-სამაშველო სამსახური (ორი სახანძრო ავტომო­
ბილი სრული ეკიპაჟით) უკვე ებრძოდა გამძვინვარებულ 

ძლიერი ქარიანობა 
სავალალო შედეგით

14 ოქტომბერი, სვეტიცხოვლობა

15 ოქტომბერი, მოწამეთობა

რაც თავი მახსოვს, თავის 
დროზე_საბჭოთა კავშირის ზე­
ობისას და მის შემდეგაც, ად­
გილობრივი, რესპუბლიკური 
თუ იმ დროის საკავშირო დეპუ­
ტატების არჩევნები კომუნის­
ტური აგიტაცია-პროპაგანდის 
წნეხის წყალობით ყოველთვის 
იყო მნიშვნელოვანი მოვლენა 
ქვეყნის ცხოვრებაში... (ყოველ 
შემთხვევაში ასე ჩანდა გარეგ­
ნულად. რედ).

არჩევნები თუ სახელისუფლე­
ბო ორგანოებისათვის წარმოად­

გენდა ასეთი განსაკუთრებული 
მნიშვნელობის მოვლენას, მა­
შინდელი ამომრჩევლის უმეტე­
სობისათვის მაშინდელივე კო­
მუნისტური ერთმართველობის 
პირობებში ჩატარებულ არჩევ­
ნებს, ასეთივე დიდი მნიშვნელო­
ბა პრაქტიკულად არ ჰქონდა. 
ამომრჩევლის უმრავლესობამ 
კარგად იცოდა, რომ ვინც მმარ­
თველ, ანუ კომუნისტურ პარტი­
ას სურდა, სწორედ ის გახდებო­
და ხალხის რჩეული...

მუშაობდა ერთგვარი შიშიც 

იმისა, რომ თუ არჩევნებზე არ 
წავიდოდა, ამას ხელისუფლება 
არ აპატიებდა... და იყო გაჩაღე­
ბული საარჩევნო ციფრების შე­
ჯიბრი მოძმე რესპუბლიკებში, 
ქალაქებსა თუ სოფლებში. არ­
ცთუ იშვიათად ეს ციფრები სა­
საცილო არადამაჯერებლადაც 
კი გამოიყურებოდნენ. „არჩევ­
ნებზე გამოცხადდა ამომრჩევ­
ლის 98%_დეპუტატობის კანდი­
დატს ხმა მისცა 98%-მა“. არ იყო 
იშვიათი ასეთი მაღალი ციფრე­
ბის ოფიციალურად გაცხადება. 

ის კი არადა, ზოგიერთ მოკავ­
შირე რესპუბლიკაში, ზოგჯერ, 
99,98%-იანი შედეგებითაც წა­
იტრაბახებდნენ ხოლმე.  შემ­
დეგ და შემდეგ მდგომარეობა 
რადიკალურად შეიცვალა. სულ 
სხვა იყო პირველი მრავალპარ­
ტიული არჩევნები, რომელიც 
საქართველოს მმართველობაში 
ოპოზიციური, ზვიად გამსახურ­
დიას პარტიის მოსვლით დას­
რულდა. ამ არჩევნებს დღესაც 
იხსენებენ, როგორც ერთ-ერთ 
თავისუფალს და დემოკრატი­

ულს. თავისი გარკვეული პლი­
უსები საქართველოში შემდგომ 
წლებში დღემდე ჩატარებულ 
არჩევნებსაც ჰქონდათ, ქვეყა­
ნაში ხელისუფლების მშვიდობი­
ანი გადაბარებაც კი მოხდა 2012 
წლის არჩევნების შედეგებით, 
ანუ ძირითადში თანდათანობით 
წინ მივდივართ საპარლამენტო 
მმართველობის სრულყოფის 
გზაზე.

ამ მხრივ ახალი ეტაპია 31 ოქ­
ტომბრის საპარლამენტო არ­
ჩევნები, რომელიც ახალი პრო­

პორციით ტარდება. კერძოდ, 
120 მანდატი პროპორციული 
სიით და 30 მანდატი მაჟორიტა­
რულით. 

ჩვენ, „თერჯოლის“ წინა ნომ­
რებში არაერთი ინფორმაცია 
გამოვაქვეყნეთ საარჩევნო თე­
მებზე. გავაკეთეთ განცხადება 
საარჩევნო სუბიექტებისათვის 
სარეკლამოდ უფასო და ფასი­
ანი რეკლამისათვის ფართების 
გამოყოფის შესახებ, დავბეჭდეთ 
საარჩევნო უბნების 
საზღვრები და ა.შ. ა.შ. 

ს ა ა რ ჩ ე ვ ნ ო დ . . .

მოგიწოდებთ, მკაცრად დავიცვათ კორონა-
ვირუსის გავრცელების საწინააღმდეგო ზომები 
და პრევენციის რეგულაციები!

ხანძარს. მალევე გამოჩნდნენ და საქმეს შეუდგნენ ქუთაისელი მეხან­
ძრეებიც, გულხელდაკრეფილი არც საშველად მოსული მოსახლეობა 
იყო, მაგრამ სამწუხაროდ სტიქიამ იძალა...

დაიწვა კაკო აბულაძის ორსართულიანი კაპიტალური საცხოვრებე­
ლი, ბოსელი მხვილფეხა პირუტყვთან ერთად და მსუბუქი ავტომობი­
ლი...

ცეცხლმა ალეკო აბულაძის პირუტყვის სადგომი და დამხმარე სა­
თავსოც შთანთქა. 

გაავებულ სტიქიას მთელი 3-4 საათის განმავლობაში ებრძოდნენ 
მეხანძრეები. მათ დიდი ძალისხმევა დასჭირდათ, რომ ხანძარს გზა 
არ გაეკვლია მიმდებარე საცხოვრებელი სახლებისაკენ.

დასანანია და ვწუხვართ მომხდარის გამო.
გულწრფელად ვუთანაგრძნობთ დაზარალებულ ოჯახებსა და 

მთელ სოფელს მოულოდნელად თავს დატეხილი უბედურების გამო. 
ვიმედოვნებთ, არ მიეცემიან სასოწარკვეთილებას. ერთად დგომი­

თა და ერთობლივი ძალისხმევით აღადგენენ დაკარგულს.
ამასთან ერთად, კიდევ ერთხელ ვრწმუნდებით, რომ სწორედ მაშინ 

არის საჭირო განსაკუთრებული სიფრთხილე, როცა სტიქია გვიტევს.
როგორც თერჯოლის მუნიციპალიტეტის მერიაში გაგვიცხადეს, 

ისინი შესაძლებლობის მაქსიმუმს გააკეთებენ ხანძრისაგან დაზარა­
ლებულთა ფინანსური და მატერიალური თანადგომისათვის.

ნ. იშ­ხნე­ლი

ძლიერი ქარიანობა 
სავალალო შედეგით

რა სიტუაციაა ამ ეტაპზე თერჯოლის მუნიციპალიტეტში, როგო­
რია საარჩევნო გარემო, როგორ მივალთ არჩევნების დღემდე და 
როგორ ჩატარდება თავად ხმის მიცემის პროცესი. ეს თემები არ­
ცთუ უსაფუძვლოდ აწუხებს დღეს ჩვენს ამომრჩეველს, მითუმეტეს 
იმ ფონზე, როცა ცენტრალური მასმედიის საშუალებებით ხშირად 
ცხადდება პარტიული აქტივისტებისაგან ჩადენილი ძალადობის ფაქ­
ტები, ურთიერთბრალდებები, არაკორექტული და უპასუხისმგებლო 
განცხადებები. საბედნიეროდ, ჩვენი მუნიციპალიტეტის სინამდვი­
ლეში ასეთი ფაქტები არ დაფიქსირებულა და ღმერთმა ქნას, რომ 
დარჩენილი პერიოდიც მშვიდად გავიაროთ 31 ოქტომბრის ჩათ­
ვლით.

მიუხედავად ამ ყველაფრისა, ჩვენი შენიშვნები მაინც გვაქვს (ერ­
თ-ერთზე იხ. გვ.3) და ეს მხოლოდ იმისათვის, რომ ჩვენთან ჩატარე­
ბული არჩევნები მართლაც რომ სამაგალითო იყოს მთელი ქვეყნის 
მასშტაბით...

P.S. „თერჯოლის“ ამ ნომერში საარჩევნოდ მკითხველს ვთავა­
ზობთ რამდენიმე აუცილებელ ინფორმაციას. 

1. ვინ იყრის კენჭს პარლამენტის მაჟორიტარი დეპუტატობისა და 
თერჯოლის მუნიციპალიტეტის მერობისათვის.

მოკლე ინფორმაციები ამ კანდიდატებზე, რომლებიც რეგისტრა­
ციაში ცესკომ მიმდინარე წლის   ოქტომბერს გაატარა, იხილეთ 
„თერჯოლის“ მე-2 და მე-4 გვერდებზე.

2. რა არის აკრძალული არჩევნების დღეს?

ს ა ა რ ჩ ე ვ ნ ო დ . . .

თერჯოლის მუნიციპალიტეტის 
საკრებულოში წარმომადგენლობი­
თი ორგანოს თავმჯდომარის, ნინო 
ჯანელიძის ხელმძღვანელობით მო­
რიგი სხდომა გაიმართა, რომელ­
ზეც დღის წესრიგით წარმოდგენი­
ლი ექვსი საკითხი განიხილეს.

საკრებულოს წევრებმა ცვლი­
ლებები შეიტანეს თერჯოლის მუ­

ნიციპალიტეტის მერიის დებულე­
ბის დამტკიცების შესახებ“ თერ­
ჯოლის მუნიციპალიტეტის საკრე­
ბულოს 2018 წლის 8 იანვრის № 2 
დადგენილებაში.

ასევე მხარი დაუჭირეს მუნიცი­
პალიტეტის მერიის პირველადი 
სტრუქტურული ერთეულის ად­
მინისტრაციული და შესყიდვების 
სამსახურის დებულების დამტკი­
ცების შესახებ“ თერჯოლის მუნი­
ციპალიტეტის საკრებულოს 2018 
წლის 26 იანვრის N8 დადგენილება­
ში შესატან ცვლილებებს.

გარდა ამისა, ცვლილება შევიდა 
მუნიციპალიტეტის საკრებულოს 
რეგლამენტის დამტკიცების შესა­
ხებ “ თერჯოლის მუნიციპალიტე­

ტის საკრებულოს 2014 წლის 24 ივ­
ლისის №7 დადგენილებაში.

ასევე მხარდაჭერილია საკითხი 
მუნიციპალიტეტში საჯარო მმარ­
თველობის რეფორმის განხორცი­
ელების ხელშეწყობისათვის, ელექ­
ტრონული სერვისების განვითა­
რების მიმართულებით 2020-2021 
წლის სამოქმედო გეგმის შესახებ.

საკრებულოს დე­
პუტატებმა სხდომა­
ზე ასევე მხარი და­
უჭირეს თერჯოლის 
მუნიციპალიტეტის 
მერის მ/შ-სათვის 
თანხმობის მიცემის 
შესახებ“ თერჯო­
ლის მუნიციპალი­
ტეტის საკრებულოს 
გ ა ნ კ ა რ გ უ ლ ე ბ ი ს 
პროექტის განხილ­
ვის თაობაზე „ქ. 
თერჯოლაში, რუს­
თაველის ქ. N117-ში 

მდებარე მუნიციპა­
ლიტეტის საკუთრებაში არსებუ­
ლი უძრავი ქონების უსასყიდლო 
უზუფრუქტის ფორმით, სარგებ­
ლობის უფლებით საქართველოს 
ცენტრალური საარჩევნო კომისი­
ისათვის გადაცემასა და მუნიციპა­
ლიტეტის საკუთრებაში არსებული 
მოძრავი ქონების საპრივატიზებო 
ობიექტების ნუსხისა და პრივატი­
ზაციის გეგმის დამტკიცების შესა­
ხებ“ საკრებულოს განკარგულების 
პროექტს“.

სხდომას ესწრებოდა მუნიციპა­
ლიტეტის მერის მოვალეობის შემ­
სრულებელი მანუჩარ რობაქიძე 
შესაბამისი სამსახურების წარმო­
მადგენლებთან ერთად.

თერჯოლის მუნიციპალიტეტის საკრებულოში

ამ დღეებში ჩვენ შევხვდით 
და ვესაუბრეთ თერჯოლის 
#49 საოლქო საარჩევნო კომი­
სიის თავმჯდომარეს, ქალბა­
ტონ ნაზი სირაძეს, რომელმაც 
ბევრ საინტერესო კითხვაზე 
გაგვცა პასუხი. მან გვითხრა, 
რომ 31 ოქტომბრის არჩევნე­
ბისათვის მზადება განსაკუთ­
რებული ყურადღების ქვეშაა. 
ამ დღისათვის უკვე მზადაა 
ყველა საუბნო-საარჩევნო 
კომისია, ჩატარდა არაერ­
თი ტრენინგი, საარჩევნო უბ­
ნებზე ზუსტად იქნება დაცუ­
ლი კოვიდპრევენციისათვის 
დადგენილი რეგულაციები და 
სხვა.

კომისიის თავმჯდომარემ 
აქვე მოგვაწოდა ინფორმა­
ცია თუ ვინ იყრის კენჭს #21 
მაჟორიტარული საარჩევნო 
ოლქის (ზესტაფონი_თერ­
ჯოლა_ტყიბული_ბაღდათი) 

დეპუტატობისა და 
თერჯოლის მუნი­
ციპალიტეტის მე­
რობისათვის.

მან განაცხა­
და: „2020 წლის 31 
ოქტომბრის თერ­
ჯოლის მუნიციპა­
ლიტეტის მერის 
რიგგარეშე არჩევ­
ნებში მონაწილე­
ობის მიზნით მოგ­
ვმართა ოთხმა სა­
არჩევნო სუბიექტმა. ჩვენს 
მიერ დარეგისტრირდა წარ­
მოდგენილი ოთხივე კანდიდა­
ტი: „ერთიანი ნაციონალური 
მოძრაობა“_ვალერი ბოჭო­
რიშვილი, „ლელო-მამუკა ხა­
ზარაძე“_ნიკა მემანიშვილი, 
„ქართული ოცნება-დემოკრა­
ტიული საქართველო“_ლაშა 
გოგიაშვილი, „ბაქრაძე, უგუ­
ლავა, ბოკერია_ევროპული 

საქართველო_მოძრაობა თა­
ვისუფლებისთვის“_როლანდი 
მესხი“ (იხ. გვ.4 უფასო პოლი­
ტიკური რეკლამა).

ამასთან, ჩვენი ამომრჩევლე­
ბი 31 დეკემბერს გადაწყვეტენ 
თუ ვინ იქნება მათი რჩეული 
საქართველოს პარლამენტში: 
ამ მაჟორიტარულ მანდატს 
თერჯოლაში ერთმანეთს შეე­
ცილება   19 კანდიდატი.

თერჯოლის მუნიციპალიტეტის მერობისათვის 
ოთხი კანდიდატი დარეგისტრირდა, 

#21 მაჟორიტარული ოლქის (ზესტაფონი_
თერჯოლა_ტყიბული_ბაღდათი) 
დეპუტატობის კანდიდატად კი 19

2  გიორგი წერეთელი_„ბაქრაძე, უგულავა, 
ბოკერია - ევროპული საქართველო - მოძრაობა 
თავისუფლებისთვის“; 

5  კახა გეწაძე_ საარჩევნო ბლოკი „ერთია­
ნი ნაციონალური მოძრაობა - გაერთიანებული  
ოპოზიცია „ძალა ერთობაშია“ ;

7  გელა ჩივაძე_„თამაზ მეჭიაური ერთიანი სა­
ქართველოსთვის“; 

 8 ოთარ შაორშაძე_„დავით თარხან-მოურა­
ვი, ირმა ინაშვილი - საქართველოს პატრიოტთა 
ალიანსი“; 

10 სამსონი გუგავა_ „შალვა ნათელაშვილი-სა­
ქართველოს ლეიბორისტული პარტია“ :

11 ნოდარ ებანოიძე_ „მშრომელთა სოციალის­
ტური პარტია“ ;

14  თემურ გოგსაძე_„ბეჟან გუნავა - ქართული 
არჩევანი“; 

19  დავით შალამბერიძე_მოქალაქეთა პოლი­
ტიკური გაერთიანება  „ჩვენი საქართველო - სო­
ლიდარობის ალიანსი“ ;

20 ლაშა ლილუაშვილი_„საქართველო“ ;

21  მურმან ნებიერიძე_„თავისუფალი საქარ­
თველო (კახა კუკავა, გიორგი წულაია)“; 

23 გიორგი გვენეტაძე_ „ახალი ძალა“;
24  დავით გიორგაძე_ „ალეკო ელისაშვილი-

მოქალაქეები“;
30  მერაბ გიორგობიანი_ „შეცვალე საქართვე­

ლო“; 
41 ბეჟან წაქაძე_„ ქართული ოცნება - დემოკ­

რატიული საქართველო“; 
44  გიორგი ქუჩიშვილი_ „ლევან ჩაჩუა, გურამ 

ფალავანდიშვილი - ქართული იდეა“; 
50  ნინო მეფარიშვილი_„პროგრესული საქარ­

თველო“; 
51 გიგა გაბრიჭიძე_„ საქართველოს ძალოვან 

ვეტერანთა და პატრიოტთა პოლიტიკური მოძ­
რაობა“; 

55  ანზორი ფორჩხიძე_ „ქართული მარში-ე­
როვნული მოძრაობა“; 

56  ანა ბიბილაშვილი_„ლელო - მამუკა ხაზა­
რაძე“.

#21 მაჟორიტარი საარჩევნო ოლქის 
მაჟორიტარი დეპუტატობის კანდიდატები

საარჩევნო ოლქის საზღვრები: ზესტაფონის, თერჯოლის, ტყიბულის, ბაღ­
დათის მუნიციპალიტეტების გაერთიანებული ტერიტორიები. 

კანდიდატები განთავსებულია მათზე მინიჭებული ნომრების მიხედვით

ამ ეტაპზე, მუნიციპალიტეტის ტერიტორიაზე, 2020 წლის ოქტომბრის არჩევნების მიმდინარეობის 
თაობაზე, ჩვენი ამ გაზეთის პირველ გვერდზე უკვე გამოქვეყნებულ  წერილში (საარჩევნოდ...) გაუ­
წყეთ. იმის გამო, რომ ცესკომ რეგისტრირებული კანდიდატების, პარტიების და ასევე რეგისტრაცი­
აში გატარებაზე უართქმული პარტიების საბოლოო სიები 10 ოქტომბერს დადო თავის ვებგვერდზე,  
ჩვენი გაზეთის მზადებისა და მისი ბეჭდვის პროცესის სპეციფიური რეჟიმის გამო, დღევანდელ ნო­
მერში მკითხველს ამ საკითხზე მხოლოდ ცესკოს მიერ გასაჯაროებულ ინფორმაციას ვთავაზობთ. 

მაჟორიტარი დეპუტატობის კანდიდატები:

არჩევნებში მონაწილეობა 
ყველა ჩვენგანის მოქალაქეობ­
რივი ვალია. თუ ქვეყნის სვე-
ბედზე შეგტკივა გული, მაშინ 
უნდა გაინტერესებდეს ვინ მო­
ვა შენი ქვეყნის პარლამენტში 
და მთავრობაში, რა მიზნები 
და ამოცანები აქვს დასახული, 
ფიქრობს თუ არა ხალხის უკე­
თეს მომავალზე.

პირადად მე, მინდა ჩემი ქვე­
ყანა ეკონომიურად და პოლი­
ტიკურად წელში გამართული 
ვნახო, განსაკუთრებით თავ­
დაცვის გაუმჯობესებაზე მინ­
და ზრუნავდეს მოსული ხე­
ლისუფალი. იმიტომ კი არა, 

რომ ომი მინდა ვინმესთან, 
არა, ბუნებით პესიმისტი ვარ, 
მაგრამ თუ შენი ქვეყნის საზ­
ღვრები მორღვეულია და შენ 
არ შეგწევს მისი დაცვის ღონე 
და უნარი, მაშინ ვერც კეთილ­
დღეობაზე იფიქრებ და ვერც 
მომავალზე, ამიტომ მიმაჩნია 
პრიორიტეტად თავდაცვის 
უნარიანობის განმტკიცება და 
ამისათვის არავითარი სახ­
სრები უნდა დავზოგოთ. 

მეორე ადგილს განათლე­
ბის სისტემის სრულყოფას 
დავუთმობდი. ასევე ვიზრუ­
ნებდი სოფლის მეურნეობის 
აღორძინებისათვის და გადა­

მამუშავებელი საწარმოების 
ყველა მუნიციპალიტეტში თუ 
არა, რეგიონში მაინც აშენე­
ბისთვის, რათა გლეხმა თავისი 
ჭირნახული საიმედოდ დააბი­
ნაოს, წესრიგი და წესიერება 
უნდა დამყარდეს ყველგან და 
ყველა სფეროში, საამისოდ კი 
პოლიტიკური ნებაა საჭირო, 
პარლამენტი უნდა გახდეს კა­
ნონის დაცვის გარანტი ქვეყა­
ნაში.

აი, ამ პრიორიტეტის მომხრე 
ვარ და არჩევნებსაც ამის მი­
ხედვით გავაკეთებ.

 ზ. კირ­კი­ტა­ძე, 
პენსიონერი

არჩევნებში მონაწილეობა ჩვენი 
კონსტიტუციური ვალია!



15 oqtomberi,  2020

3Terjola

1. კენჭისყრის დღეს კენჭისყრის შენობაში 
აკრძალულია წინასაარჩევნო აგიტაცია. (45-ე 
მუხლის მე-11 პუნქტი)

2.   აკრძალულია   პარტიის   მიერ   დანიშ­
ნული   საოლქო-საარჩევნო   კომისიის   წევრის 
გამოწვევა. (მე-19 მუხლის 61    პუნქტი)

3. აკრძალულია საუბნო საარჩევნო კომისიის 
წევრის გამოწვევა. (29-ე მუხლის მე-9  პუნქტი)

4. აკრძალულია საარჩევნო სუბიექტის მიერ 
მისი წარმომადგენლის დანიშვნა/გამოწვევა/ 
შეცვლა .(42-ე მუხლის მე-6 პუნქტი)

5. აკრძალულია კენჭისყრამდე 8  საათის  გან­
მავლობაში  და  კენჭისყრის  დღის  20:00 საა­
თამდე ტელევიზიისა და რადიოს  ეთერში  წინა­
საარჩევნო  ფასიანი  ან/და  უფასო რეკლამის, 
საარჩევნო სუბიექტების პროგრამების განთავ­
სება და გადაცემა, აგრეთვე საარჩევნო მიზნე­
ბისათვის ავტომატიზებული სატელეფონო ზა­
რების განხორციელება  და მოკლე  ტექსტური 
შეტყობინებების გაგზავნა. (185-ე მუხლის მე-18 
პუნქტი)

6.  აკრძალულია  არჩევნებთან  დაკავშირებუ­
ლი  საზოგადოებრივი  აზრის  გამოკითხვის შე­
დეგების გამოქვეყნება კენჭისყრის დღის 20:00 
საათამდე, გარდა არჩევნების შესაძლო

მონაწილეთა და კენჭისყრის დღეს არჩევნე­
ბის მონაწილეთა რაოდენობისა. (50-ე მუხლის 
მე-5 პუნქტი)

7.   კენჭისყრის   ფარულობის   უზრუნველსა­
ყოფად   კენჭისყრის   კაბინაში   ფოტო   და ვი­
დეოგადაღება აკრძალულია. (58-ე მუხლის მე-6 
პუნქტი)

8. კენჭისყრის შენობაში ყოფნის უფლების 
მქონე პირებს, კენჭისყრის კაბინის გარდა, სა­
არჩევნო  პროცესისათვის ხელის   შეშლის    გა­
რეშე,    შეუძლიათ    აწარმოონ ფოტოვიდეო­
გადაღება ცესკოს 2012 წლის 24    სექტემბრის  
№42/2012 დადგენილებით  განსაზღვრული 
წესის შესაბამისად. აკრძალულია ისეთი ინ­
ფორმაციის ან მონაცემების ფოტოვიდეოგა­
დაღება ან სხვაგვარი დამუშავება, რომელიც/
რომლებიც, საარჩევნო კოდექსის შესაბამისად, 
არ    განეკუთვნება    საჯარო    ინფორმაციას,    
გარდა   იმ შემთხვევისა, როდესაც ეს ფოტოვი­
დეოგადაღება ან დამუშავება გათვალისწინებუ­
ლია საარჩევნო კოდექსით .(მე-8 მუხლის 25-ე 
პუნქტი, ცესკოს დადგენილება №42/2012)

9. 07:00 საათზე იხსნება საარჩევნო უბანი და 
ტარდება კენჭისყრის დაწყებამდე ჩასატარებე­
ლი პროცედურები. (61-ე მუხლის პირველი და 
მე-2 პუნქტები)

10. 08:00 საათზე იწყება კენჭისყრა კენჭის­
ყრის შენობაში. (61-ე მუხლის მე-11 პუნქტი)

11. კენჭისყრის დროს აკრძალულია კენჭის­
ყრის შენობის ჩაკეტვა, კენჭისყრის შეწყვეტა 
ან შეჩერება, გარდა იმ შემთხვევისა, როდესაც 
შეუძლებელია არჩევნების საყოველთაოობის, 
თანასწორობისა და ამომრჩეველთა ნების თა­
ვისუფალი გამოვლენის უზრუნველყოფა. (მე-60 
მუხლის მე-2 პუნქტი)

12. გადასატანი საარჩევნო ყუთის მეშვეობით 
კენჭისყრის პროცედურა იწყება კენჭისყრის 
დღის  09:00 საათიდან  და  სრულდება  19:00  

საათზე.  გადასატანი  საარჩევნო  ყუთი საარ­
ჩევნო უბანში უნდა დაბრუნდეს არა უგვიანეს 
20:00 საათისა. (66-ე მუხლის პირველი პუნქტი)

13. საუბნო საარჩევნო კომისია რეგისტრა­
ციაში ატარებს იმ ამომრჩეველს, რომელმაც 
კანონით დადგენილ ვადაში ვერ გაიარა რეგის­
ტრაცია, არჩევნებში მონაწილეობის მიღების 
მოთხოვნით კენჭისყრის დღეს მიმართა საარ­
ჩევნო ადმინისტრაციას და წარადგინა შესაბა­
მისი დოკუმენტები (საქართველოს მოქალაქის 
პასპორტში ჩანაწერი საზღვრის გადაკვეთის 
შესახებ, ცნობა სტაციონარული სამკურნალო 
დაწესებულებიდან, პენიტენციური დაწესებუ­
ლებიდან გათავისუფლების ცნობა). შესაბამი­
სი საუბნო საარჩევნო კომისია ამომრჩეველთა  
სიებს დაურთავს დოკუმენტების ფოტოასლებს. 
(31-ე მუხლის მე-12 პუნქტი)

14. საუბნო-საარჩევნო კომისიის მდივანი 
ვალდებულია კენჭისყრის დღეს ორჯერ, 12:00 
საათსა და 17:00 საათზე, გადათვალოს ამომ­
რჩეველთა სიაში კენჭისყრის მონაწილე ამომ­
რჩეველთა ხელმოწერების რაოდენობა და ეს 
რიცხვი შესაბამისი დროის მინიშნებით შეი­
ტანოს საუბნო საარჩევნო კომისიის სადემონ­
სტრაციო ოქმსა და ჩანაწერთა წიგნში. (65-ე 
მუხლის მე-6 პუნქტი)

15. კენჭისყრის შენობა იკეტება 20:00 საათ­
ზე. ამ დროისთვის რიგში მდგომ ამომრჩევლებს 
შეუძლიათ ხმის მიცემა, რისთვისაც საუბნო სა­
არჩევნო კომისიის თავმჯდომარის დავალებით 
კომისიის ერთ-ერთი წევრი აღრიცხავს რიგში 
მდგომ ამომრჩეველთა გვარებსა და სახელებს, 
მათ რაოდენობას აცნობებს საუბნო საარჩევ­
ნო კომისიის თავმჯდომარეს, ხოლო კომისიის 
მდივანი ჩანაწერთა წიგნში აღნიშნავს რიგში 
მდგომ ამომრჩეველთა რაოდენობას. (65-ე მუხ­
ლის მე-8 პუნქტი)

17.კენჭისყრის დღეს საავადმყოფოებსა და 
სხვა სტაციონარულ სამკურნალო დაწესებუ­
ლებებში და ძნელად მისადგომ ადგილებში შექ­
მნილ საარჩევნო უბნებში საუბნო საარჩევნო 
კომისია კენჭისყრას დამთავრებულად აცხა­
დებს 20:00 საათამდე ნებისმიერ დროს, თუ კენ­
ჭისყრაში მონაწილეობა მიიღო ამომრჩეველთა 
სიაში შეყვანილმა ყველა ამომრჩეველმა. (მე-60 
მუხლის მე-6 პუნქტი)

18. საუბნო საარჩევნო კომისია ვალდებულია 
კენჭისყრის შედეგების შემაჯამებელი ოქმის 
ფოტოასლი დაუყოვნებლივ, ოქმის შევსებისთა­
ნავე, თავის ხელთ არსებული ტექნიკური საშუ­
ალებებით გაუგზავნოს ცესკოს.(71-ე მუხლის 
მე-14 პუნქტი)

19. ცესკო ვალდებულია უზრუნველყოს საარ­
ჩევნო კოდექსის 71-ე  მუხლის მე-14 პუნქტით 
განსაზღვრული ოქმის საჯაროობა, მათ შორის, 
მისი დაუყოვნებლივ ცესკოს ვებგვერდზე გან­
თავსებით. (76-ე მუხლის მე-8 პუნქტი)

20. საარჩევნო ადმინისტრაციის მოხელეებს 
ეკრძალებათ არჩევნების წინასწარი შედეგების 
შესახებ განცხადების გაკეთება, თუ ეს შედეგე­
ბი სათანადო წესით არ არის გამოქვეყნებული 
ცესკოს ვებგვერდზე. (76-ე მუხლის მე-4 პუნ­
ქტი).

საპარლამენტო არჩევნებისათვის მზადებაა მთლიანად ქვეყა­
ნაში და შესაბამისად ჩვენს მუნიციპალიტეტშიც, როგორც წესი 
საარჩევნო მარათონს თან ახლავს საარჩევნო აგიტაცია. სპეცი­
ალურად მოწყობილ ბანერებზე თუ საამისოდ გამოსადეგ ადგი­
ლებზე (მგზავრთა მოსაცდელები, შენობა-ნაგებობათა კედლები...) 
გამოიკრა პარლამენტის წევრობის იმ კანდიდატთა პლაკატები და 
ამონარიდები საარჩევნო პროგრამებიდან, რომლებიც შესაბამისი 
პარტიების მიერ არიან წარდგენილი. სამწუხაროდ, მავანი და მა­
ვანი თავის განწყობას მეტად უდიერად გამოხატავს, როგორც სა­
არჩევნო პროცესის, ისე კონკრეტული კანდიდატურისადმი; ამის 
დასტურია ის ჩამოხეულ-გადახეული ფოტოპლაკატები, რომლებიც 
სხვას რომ თავი დავანებოთ, მეტად უსიამოდ ხვდება თვალს რაიო­
ნის მთელ ტერიტორიაზე. არ გვგონია ამ ავის მქმნელთა კულტუ­
რა და გონებრივი ჰორიზონტი მაღალი დონის იყოს, არც ის, რომ 
მათი უკეთური ნახელავი რაიმე გავლენას მოახდენს კანდიდატთა 
საარჩევნო შედეგებზე, მაგრამ თავისას რომ „ისწორებენ“ და ცუდ 
მაგალითს აძლევენ სხვებს ეს კი ძალიან საწყენი და საწუხარი.

ახლა დეპუტატობის და მერობის კანდიდატები შეხვედრებს მარ­
თავენ მოსახლეობასთან სოფლების მიხედვით, გამოდი შე კაი კაცო 
(დემოკრატია და სიტყვის თავისუფლება ახლა რომაა ისეთი უნდა) 
უთხარი გულახდილად რა არ მოგწონს ამ კანდიდატს, რა მტკივნე­
ულ პრობლემებზე გინდა გაამახვილოს ყურადღება პარლამენტში 
თუ მერად არჩევისას. არა, ამის ვაჟკაცობა ვინ მისცა, მივა სხვა 
თვალისაგან დაფარულად და ჩამოხევს მის ფოტოპლაკატს. ისეა 
სწორედ სხარტულად რომაა ნათქვამი_„ცხენს ვერაფერი დააკ­
ლო, უნაგირი დაამტვრიაო“.

ი. ერა­ძე
P.S. საპარლამენტო არჩევნები და მუნიციპალიტეტის მერის არ­

ჩევნები სულ რაღაც ორიოდ კვირაში გაიმართება. გვინდა აქე­
დანვე ვთხოვოთ პარტიათა მესვეურებს, კამპანიის დამთავრების 
შემდეგ, ჩამოხსნან თავ-თავიანთი კანდიდატის სააგიტაციო პლა­
კატები, გაასუფთაონ ადგილები ყოველგვარი საარჩევნო მასალე­
ბისაგან.

სხვათაშორის, ამას კანონიც გვავალდებულებს, რომელიც შეუ-
სრულებლობის შემთხვევაში ჯარიმის დაკისრებას ითვალისწინებს.

კარგა გვარიანად გაიწელა დრო, მაგრამ ეს არჩევნებიც მოვიდა, 
რაღა დარჩა... ამ ყველაფერზე დროდადრო ჩვენი გაზეთი დაწვრი­
ლებით იუწყებოდა და იუწყება...

ამჯერად კი გთავაზობთ მოახლოებული, ამ დიდი, მართლაც 
რომ სახალხო პოლიტიკური რეფერენდუმის ამსახველ მავანთაგან 
დამახინჯებულ ფოტო-კადრებს, რომლებიც არ ეკადრება ჩვენს 
იმერულ, ჩვენს თერჯოლურ კულტურას.

დალოცვილო, თუ ვინმე არ მოგწონს არჩევნები რისთვისაა, იმ 
ყუთთან განმარტოებულს ვინ შეგიშლის ხელს შენი არჩევანი გა­
მოხატო?

რატომ ვიჭრით თავს? 
რა გვჭირს ამის ფასი?!

ნ. იმერლიშვილი

რეპ ლი კა
კიდევ რამდენიმე დღეც, და...

„ცხენს ვერაფერი დააკლო, 
უნაგირი დაამტვრიაო“

როგორი იქნება ხვალინდელი 
საქართველო?!

ეს შენზეა დამოკიდებული, ამას 31 ოქტომბერს საარჩევნო უბანში შენი მის­
ვლა და ხმის მიცემა გადაწყვეტს!

უფასო პოლიტიკური 
რეკლამის გვერდი

ნი­კა 
მე­მა­ნიშ­ვი­ლი
დაიბადა თერჯოლის 

რაიონის სოფელ რუფოთ­
ში 1988 წლის 18 ივლისს.

დაამთავრა თერჯოლის 
რაიონის სოფელ ალისუბ­
ნის საშუალო სკოლა 2006 
წელს.

დამთავრებული აქვს სა­
ქართველოს ტექნიკური 
უნივერსიტეტი, არის სა­
ერთაშორისო ურთიერ­
თობების სპეციალისტი. 
აქვს მეორადი სპეციალო­
ბა_საჯარო მმართველო­
ბა. არის საერთაშორისო 
ურთიერთობების მაგის­
ტრი. ამჟამად ეუფლება 
სამართალმცოდნეობის 
სპეციალობას.

არის უფლებადამცველ-
ანალიტიკოსი.

2009 წლიდან აქვს საზოგადოებრივ მოძრაობებსა და არასამთავ­
რობო ორგანიზაციებში მუშაობის დიდი გამოცდილება. იყო  საზო­
გადოებრივი მოძრაობა სტუდენტთა საინიციატივო ჯგუფის ხელ­
მძღვანელი,  ა.ა.ი.პ დამოუკიდებელ სტუდენტთა ასოციაციის, ასევე 
არასამთავრობო ორგანიზაცია ახალგაზრდა უფლებადამცველთა 
ასოციაციის,  არასამთავრობო ორგანიზაცია „ახალი თაობა უკე­
თესი მომავლისათვის“ - დამფუძნებელი და  ერთ-ერთი ლიდერი. 

ამჟამად არის  საზოგადოებრივი მოძრაობა „ხალხის ხმის“ ხელ­
მძღვანელი და არასამთავრობო ორგანიზაცია „უფლებადამცველ­
თა ასოციაციის“  თავმჯდომარე.

რო­ლანდ 
მეს­ხი
დაიბადა 1961 წელს 

თერჯოლის რაიო­
ნის სოფ. ნახშირღე­
ლეში. 1983 წელს და­
ამთავრა ქუთაისის 
პედაგოგიური ინ­
სტიტუტის ისტორი­
ის ფაკულტეტი.

წლების განმავლო­
ბაში მუშაობდა ნავე­
ნახევის მღვიმის უფ­
როს მეცნიერ-მუშა­
კად, სოფლის გამ­
გებლად, რაიონის 
საკრებულოს თავ­
მჯდომარედ. 2002-
2004 წლებში იყო სა­
ქართველოს პარლამენტის წევრი.

2009-2012 წლებში ხელმძღვანელობდა გაერთიანებული 
წყალმომარაგების კომპანიის ზესტაფონი-თერჯოლის ფი­
ლიალს, საიდანაც ორჯერ იქნა დასახელებული საუკეთესო 
მენეჯერად. მისი უშუალო ინიციატივითა და ორგანიზებით 
მოხდა ქალაქ თერჯოლის 24 საათიან წყალმომარაგებაზე 
გადასვლა, რისთვისაც საქართველოს პრეზიდენტის მიერ 
დაჯილდოებულია ღირსების ორდენით.

ჰყავს მეუღლე, ორი შვილი და შვილიშვილები.

ლა­შა 
გო­გი­აშ­ვი­ლი
დაიბადა 1979 წლის 

3 ნოემბერს. 2004-
2009 წლებში სწავ­
ლობდა საქართვე­
ლოს შოთა რუსთა­
ველის სახელობის 
თეატრისა და კინოს 
უნივერსიტეტში.

2002-2010 წლებში 
მუშაობდა სხვადას­
ხვა კერძო ორგანი­
ზაციაში, ხელმძღვა­
ნელ თანამდებობებ­
ზე. 2012-2017 წლებ­
ში იყო სსიპ „საქარ­
თველოს ფოლკლო­
რის ცენტრის“ სამეურნეო დარგის მთავარი მენეჯერი. 
2017 წლიდან 2020 წლის 31 მარტამდე იკავებდა ა(ა)იპ „მოს­
წავლე-ახალგაზრდობის ეროვნული სასახლის“ დირექტო­
რის მოადგილის თანამდებობას.

2020 წლის აპრილიდან არის თერჯოლის მუნიციპალიტე­
ტის მერის პირველი მოადგილე, მერის მოვალეობის შემ­
სრულებელი.

ფლობს ინგლისურ და რუსულ ენებს.
ჰყავს მეუღლე და სამი შვილი. 

ვა­ლე­რი 
ბო­ჭო­რიშ­ვი­ლი 
დაიბადა 1972 წლის 25 დე­

კემბერს, ქალაქ თერჯოლა­
ში.

 სწავლობდა თერჯოლის 
მე-2 საშუალო სკოლაში. 
1989 წელს დაამთავრა ქუ­
თაისის ფიზიკა-მათემატი­
კური სკოლა, 1994 წელს 
თბილისის ივ.ჯავახიშვილის 
სახელობის სახელმწიფო 
უნივერსიტეტის საინჟინრო- 
ეკონომიკური ფაკულტეტი  
სპეციალობით  „ეკონომიკა 
და მართვა მშენებლობაში“, 
შემდეგ, ამავე უნივერსიტე­
ტის ჰუმანიტარულ სპეცია­
ლობათა ფაკულტეტი სპეცი­
ალობით სამართლისმცოდ­
ნეობა. დამთავრებული აქვს  
მოსკოვის საფინანსო აკადე­
მიის სამხედრო-საფინანსო 
ეკონომიკური ფაკულტეტი  
სპეციალობით „ფულადი მიმოქცევის, კრედიტების და ბანკების 
მართვა“. 

1994-2012 წლებში მუშაობდა საქართველოს თავდაცვის სამინის­
ტროს მთავარ სამხედრო-საბიუჯეტო სამმართველოში სხვადას­
ხვა პასუხსაგებ თანამდებობებზე. იყო განყოფილების უფროსი, 
დეპარტამენტის უფროსის მოადგილე, ფინანსების მართვის დე­
პარტამენტის უფროსი. 2012-2018 წლებში საქართველოს კათა­
ლიკოს-პატრიარქის მდივნის თანაშემწეა საფინანსო-ეკონომიკურ 
საკითხებში, 2018-2020  წლებში მუშაობდა უცხოური საწარმოს 
(ხორვატია) ფილიალი სს „ინსტიტუტი IGH“ -ს პროექტის მენეჯე­
რის მოადგილედ ფინანსურ დარგში, შემდეგ კი დირექტორის მო­
ადგილედ.

თერჯოლის მუნიციპალიტეტის 
მერობის კანდიდატები

რიგითობა დაცულია კანდიდატზე მინიჭებული ნომრის მიხედვით

აკრძალვები
•	 ბაღში არ დაიშვებიან უცხო 

პირები, მათ შორის მშობლე­
ბი.

•	 არ დაიშვებიან სიცხიანი და 
რესპირატორული სიმპტო­
მების მქონე ბავშვები /პედა­
გოგები/ ადმინისტრაცია.

•	 აკრძალულია სახლიდან სა­
თამაშოების მოტანა.

•	 აკრძალულია ისეთი სათამა­
შოები, რომელთა რეცხვა და 
დეზინფიცირება ვერ ხერ­
ხდება.

•	 აკრძალულია ისეთი გასარ­
თობი ღონისძიებები, რომე­
ლიც ითვალისწინებს ბავშვთა 
დიდი ოდენობით თავშეყრას.

•	 აკრძალულია მისალმებისას 
ხელის ჩამორთმევა და სხვებ­
თან შეხება.
ვალდებულებები

•	 ბაღის შესასვლელთან უნდა 
განხორციელდეს ბავშვების 
/პერსონალის/

ტემპერატურის კონტროლი.
•	 რესპირატორული სიმპტომე­

ბის გამოვლენისას ბავშვები 
მაქსიმალურად სწრაფად უნ­
და წაიყვანოს მშობელმა.

•	 მშობლის დროულად არ 
მოსვლის შემთხვევაში ბაღი 
უკავშირდება 112 -ს.

•	 ბავშვების გარდა, ყველა სხვა 
პირი დაიშვება მხოლოდ ნიღ­
ბით.

•	 ბაღმა უნდა უზრუნველყოს 
გარე სივრცეში ხანგრძლი­
ვად თამაშის ხელშეწყობა.

•	 ბაღმა უნდა იცოდეს, ბავშვს 
აქვს თუ არა ალერგია ალ­
კოჰოლზე ან რომელიმე ისეთ 
ნივთიერებაზე, რომელიც შე­
დის სადეზინფექციო სითხის 
შემადგენლობაში.

•	 სამზარეულოში ჭურჭელი 
უნდა გაივლოს არანაკლებ 
65- C ტემპერატურის ცხელი 
გამდინარე წყლით და სარე­
ცხი საშუალებების გამოყე­
ნებით 

პერსონალი
•	 პერსონალი ვალდებულია სა­

მუშაო პროცესი განახორცი­
ელოს დამსაქმებლის სამოქ­
მედო გეგმის შესახებ.

•	 პერსონალი ვალდებულია 
დაიცვას პირადი ჰიგიენა.

•	 დღის განმავლობაში, როდე­
საც ბავშვები არ იმყოფებიან 
ოთახებში (მაგ. არიან ეზოში) 
უნდა მოხდეს სათამაშო და 
საძინებელი ოთახების და­
სუფთავება / დეზინფექცია 
და განიავება.

•	 დასუფთავებაზე პასუხისმგე­
ბელ პერსონალს დამატებით 
უნდა ჩაუტარდეს შესაბამისი 
ინსრუქტაჟი.

•	 სამზარეულოში მუშაობის 
დროს გამოყენებული იქნას 

ერთჯერადი ნიღაბი, თავსა­
ბურავი და ხელთათმანი.

•	 სათამაშოები უნდა გაი­
რეცხოს ყოველდღიურად 
წყლით, ჯაგრისით, საპნით ან 
საკვები სოდის 2%-იანი ხსნა­
რით.

•	 მუშაობის პერიოდში პერსო­
ნალმა უნდა უზრუნველყოს 
თმის შეკვრა/მჭიდროდ და­
მაგრება, რათა მაქსიმალუ­

რად შეიზღუდოს თმების სა­
ხის ზედაპირთან შეხება.

ეს არის მცირე ჩამონათვალი იმ 
წესებისა, რომელთა შესრულება 
მოუწევთ საბავშვო ბაღებს.

დოკუმენტში გაწერილია ასევე 
მოთხოვნები სამზარეულოსთვის, 
ჭურჭლის რეცხვის, სანიტარუ­
ლი კვანძის დასუფთავებისათ­
ვის, თეთრეულის რეცხვისათვის, 
ასევე დეზინფექცია დასუფთავე­
ბისათვის. თერჯოლის მუნიცი­
პალურმა ცენტრმა მოახდინა სა­
ბავშვო ბაგა-ბაღების მომარაგება 
რეკომენდაციების მიხედვით გა­
ცემულ მასალებზე. საბავშვო ბა­
გა-ბაღებისათვის შეძენილი იქნა: 
დეზობარიერი, უკონტაქტო ელ. 
თერმომეტრები, დისპენსერები, 
სადეზინფექციო ხსნარები,  ერ­
თჯერადი ხალათები, ქუდები და 
ხელთათმანები, ნიღბები, ფარე­
ბი, წინსაფრები, ნაგვის ურნები, 
ჭურჭლის საწრეტები. სულ ღირე­
ბულებით - 20 000 ლარი.

* * *
აღნიშნული მასალებით მომა­

რაგება გაგრძელდება ეტაპობრი­
ვად. თერჯოლის მუნიციპალიტე­
ტის საბავშვო ბაგა-ბაღებში წინა 
პერიოდებში შექმნილმა ჯანსაღმა 
მდგომარეობამ განაპირობა აღ­
ნიშნული რეგულაციების სრულ­
ყოფილი შესრულება. კერძოდ, 
26 საბავშვო ბაგა-ბაღიდან 6 თა­
ნამედროვე სტანდარტებით არის 
აშენებული, 21- ნაწილობრივ რე­
აბილიტირებული; რეგულაციე­
ბის შესაბამისად ყველა საბავშვო 
ბაგა-ბაღის სამზარეულოები, მზა 
და ნედლი პროდუქტების საწყო­
ბები რეაბილიტირებული, სურ­
სათის შენახვა ხორციელდება 

სათანადო ტემპერატურის პი­
რობებში (ბაღები უზრუნველყო­
ფილია სამაცივრე  ტექნიკით); 
26 საბავშვო ბაგა-ბაღის 54 სააღ­
მზრდელო ჯგუფის სანიტარული 
კვანძები რეაბილიტირებული, ცი­
ვი და ცხელი წყლით უზრუნველ­
ყოფილი და სათანადო პირადი 
ჰიგიენის ნივთებით აღჭურვილი. 
საბავშვო ბაგა-ბაღებს აქვთ საკუ­
თარი თეთრეული (თეთრეულის 

რეცხვის ციკლი ხორციელდება 
ბაღებში, ყველა ბაღს აქვს სარე­
ცხი მანქანა).

* * *
აღმზრდელ-პედაგოგები სას­

წავლო პროცესში შეიტანენ ისეთ 
აქტივობებს, რომელიც ბავშვებში 
კორონავირუსის გავრცელების 
პრევენციული ღონისძიებებისათ­
ვის საჭირო უნარ-ჩვევების გან­
ვითარება-ჩამოყალიბებას შეუ­
წყობს ხელს. ჯგუფის ოთახებში 
საბავშვო ინვენტარი განლაგდა 
დისტანციურად, შეიქმნა საინ­
ფორმაციო ბუკლეტები, რომე­
ლიც გამოკრულია ბაღში თვალ­
საჩინო ადგილზე. საბავშვო ბაღის 
ადმინისტრაციის მიერ ჩატარე­
ბული იქნა მშობელთა კრებები. 
მშობლებს მიეწოდათ ინფორმა­
ცია რეგულაციებიდან გამომდი­
ნარე აკრძალვებზე და ვალდებუ­
ლებებზე.

ყველა საბავშვო ბაგა-ბაღის შე­
მოწმება განხორციელდა  შრომის 
ინსპექციის მიერ 3-5 ოქტომბერს, 
მიღებული იქნა ყველა საბავშვო 
ბაგა-ბაღზე დადებითი დასკვნა.

თერჯოლის სკოლამდელი აღ­
ზრდის 26 საბავშვო ბაგა-ბაღის 54 
სააღმზრდელო ჯგუფში, სადაც 
ჩარიცხულია  1112 აღსაზრდე­
ლი,  დიდი ხნის ლოდინის შემდეგ, 
სასწავლო-სააღმზრდელო პრო­
ცესი არსებული რეგულაციების 
სრული დაცვით განახლებას 12 
ოქტომბრისათვის ელოდა, მაგრამ 
იგი კვლავ გადაიდო..

მა­ია თორ­თლა­ძე, 
სკოლამდელი აღზრდის 

მუნიციპალური ცენტრის 
ხელმძღვანელი

მა­ია თორ­თლა­ძე: „ბაგა-ბაღები სასწავლო-  
აღმზრდელობითი პროცესისათვის მზად არიან“

ადრეული და სკოლამდელი აღზრდისა და გა­
ნათლების დაწესებულებისათვის 1 სექტემბერს 
შრომის, ჯანმრთელობისა და სოციალური დაც­
ვის სამინისტრომ გამოაქვეყნა ოფიციალური 
დოკუმენტი  ,,ახალი კორონავირუსით (SARS-
COV-2) გამოწვეულ ინფექციასთან (COVID-19) 
დაკავშირებული რეკომენდაციები ადრეული და 
სკოლამდელი აღზრდისა და განათლების დაწე­
სებულებებისათვის“. დოკუმენტში დეტალურად 
არის გაწერილი საბავშვო ბაღების მიერ დასაცა­
ვი რეკომენდაციები. გამოქვეყნებისთანავე თერ­
ჯოლის სკოლამდელი აღზრდის მუნიციპალურმა 
ცენტრმა შეიმუშავა პანდემიის პირობებში საგან­
გებო სიტუაციაში სამოქმედო გეგმა, რომელიც 
გაეცნო ადგილობრივი აღმასრულებელი ხელი­
სუფლების და მუნიციპალიტეტის საკრებულოს 
ოფიციალურ პირებს.  „მუნიციპალურმა ცენ­
ტრმა“ სამოქმედო გეგმის მიხედვით დაიწყო სა­
ბავშვო-ბაღების მომზადება.

საბავშვო ბაგა-ბაღების დირექტორებთან შეხ­
ვედრაზე დეტალურად იქნა განხილული ახალი 
კორონავირუსის COVID-19 -ის  პრევენციული 
ღონისძიებების შესახებ მიღებული  დოკუმენტი, 
რომელიც გადაეცათ მათ სახელმძღვანელოდ და 
სამოქმედოდ. ყველა საბავშვო ბაგა-ბაღის პედა­
გოგიურმა და ტექნიკურმა პერსონალმა (471და­
საქმებული) მიღებული რეკომენდაციების  მი­
ხედვით გაიარა მომზადება და მათ შეუძლიათ სა­
ბავშვო ბაგა-ბაღების გახსნამდე და გარდამავალ 
პერიოდში უსაფრთხო მუშაობის პროცედურებსა 
და ვირუსის გავრცელების პრევენციის შესახებ 
რეკომენდაციების დაცვა თავიანთ სამუშაო ად­
გილებზე. ოფიციალური დოკუმენტი ვრცელია, 
რომლის თითოეული პუნქტის მიხედვით მომზად­
და თითოეული საბავშვო ბაგა-ბაღი, გამოვყოფთ 
ძირითადს, რომელთა შესრულება სავალდებუ­
ლოა როგორც პედაგოგებისთვის, ისე მშობლე­
ბისთვისაც.

„ორმოცდასამი წლის ივლისის თბილი საღამო იყო. მამიდამ კოდი გად­
მოაპირქვავა გობზე, გვერდებზე ხელი მოუპარტყუნა და ასწია. გობზე 
ორი პეშვი ფქვილი ეყარა. მამიდამ ცხელი წყალი დაასხა ზედ და ცალი 
ხელით ზანტად დაუწყო ზელა, თავდაღუნული იჯდა გობთან და გაუთა­
ვებლად დიდხანს ზელდა ფქვილს, რომელიც თვალებში შესაყრელად არ 
ეყოფოდა კაცს. მე დავინახე უცებ, როგორ დაეცა გობზე ჯერ ერთი, 
შემდეგ მეორე კურცხალი...

_რა გადარდებს მამიდა?_ვკითხე, თუმცა მშვენივრად ვიცოდი, რაც 
ადარდებდა.

_ქაა სოსოია, მეტი არ არის, _თქვა მან და ხელისგულით მაჩვენა ცო­
მი“.

ვინაა ისეთი ცხონებული ნოდარ დუმბაძის „მე ვხედავ მზეს“ რომ არ 
წაუკითხავს და გახსენდებათ ალბათ როგორ იღებს სკივრიდან სოსოია 
მამის ნაქებ ქურქს, ჩექმას და ნაბეღლავში მიაქვს სიმინდზე გადასაც­
ვლელად.

ეს ხუთიოდე სტრიქონი იმიტომ მოვიგონე, რომ შემეხსენებინა მკითხ­
ველისათვის თუ რაოდენ მნიშვნელოვანი და შეუცვლელი საკვები იყო 
სიმინდი ყოველთვის, ყოველ დროში ქართველი კაცისათვის, რომ მან 
არა მარტო სამამულო ომის პერიოდში, არამედ თავისი არსებობის მან­
ძილზე ბევრჯერ იხსნა ხალხი შიმშილისა და განადგურებისაგან. 

მართალია სიმინდი, ჩვენთვის, ხორბალივით უძველესი კულტურა არ 
არის, მაგრამ იმდენად კარგად მოერგო ჩვენს გარემოს, იმდენი ადგი­
ლობრივი ჯიში გამოიყვანეს და ქვეყანაც იმდენჯერ გადაარჩინა გაჭირ­
ვებას, რომ შეუცვლელ კულტურად ჩამოყალიბდა. ქართველი გლეხის 
დამსახურებაა, რომ საუკეთესო სიმინდი გლეხური სელექციით გამოჰ­
ყავდათ და მიუხედავად იმისა, ქვეყანაში არაერთი ჰიბრიდული ჯიშის 
სიმინდი შემოვიდა, ტრადიციული ჯიშები მაინც ვერც ერთმა ვერ ჩაა­
ნაცვლა.

სადღეისოდ სიმინდი საქართველოს კუთხეებში 70%-ში მცირე ფარ­
თობებზე მოდის. ნაკლებმოსავლიან წელიწადში 150 ათას ტონამდე მო­
დის, კარგი მოსავალი კი 200, ზოგჯერ 250 ათას ტონასაც აჭარბებს. 
ქართული სიმინდის 30% იმერეთის წილად მოდის.

სიმინდი უნიკალური კულტურაა იმ მხრივ, რომ გვალვას უძლებს. მას 
საოცარი თვისება აქვს, სიცხეში ფოთლები იხვევა ისე, რომ მომჭკნარი 
გეგონებათ, სინამდვილეში ამას აკეთებს იმიტომ, რომ თავი დაიცვას 
ტენის აორთქლებისაგან. საღამოთი, როცა აგრილდება კვლავ გაიშლე­
ბა და კიდევ ფოთლები ისეა განლაგებული თანმიმდევრულად, წვიმა თუ 
ღამით ცვარის ყოველი წვეთი პირდაპირ ძირში ფესვებთან ჩადის და 
უნარჩუნებს ტენს. 

ჩვენი რაიონის სავარგულები, აქაური ნიადაგები, ძალიან კარგია სი­
მინდის კულტურის წარმოებისათვის, ამიტომ მას მუდამ დიდი წილი 
შეჰქონდა ეკონომიკის სიმტკიცის და ზრდა-განვითარებაში. თერჯო­
ლაში არის ადგილები, რომელთაც სიმინდის ბეღელს ეძახიან: საცხენია, 
თხილიბარდი, ჟავეთა, მოლევი, შიმშილაქედი... თვით ისეთ მაღალმთიან 
სოფლებში, როგორიცაა გოგნი, თუზი, სეფარეთი სიმინდის შესანიშნავი 
მოსავალი მოჰყავთ. აღარაფერს ვამბობთ აჯამეთის მასიურ ფართო­
ბებზე, სადაც მეურნეებს სარეკორდო მოსავალი მოჰყავთ. 

სიმინდი რომ გვალვაგამძლეა, ზემოთ უკვე ვთქვით. თუ რიგიანად მო­
უვლი, არ არსებობს წელი მან მოსავალი არ მოგცეს. თუ ბეღელში სიმინ­
დი გაქვს შეიძლება დაწყნარებულად იყო, საკვები ხომ გაქვს და გაქვს, 
იყოლიე ფურები, ღორები, კრუხ-წიწილა და ოჯახში დოვლათი დატრი­
ალდება. სამწუხაროდ, ბოლო წლებში სიმინდის მოყვანა გაჭირდა და 
მოსავალიც შემცირდა. კლიმატის მკვეთრმა ცვლილებამ, გაუსაძლისმა 
და გაჭიანურებულმა გვალვებმა გლეხს ამ მხრივ, დიდი საფიქრალი გა­
უჩინა.
ნ. ქო­ჩი­აშ­ვი­ლი, ქ. თერჯოლა, ვეტერანი მეურნე. „ბავშვობიდან მო­

ყოლებული დღემდე სიმინდი მომყავდა და ახლაც, 80 წელს მიახლოე­
ბულს, მოყავს. ადრეულ წლებში იმდენი მომყავდა ეზოში ვერ ვატევდი 
მოსავალს. ახლა შედარება აღარაა. ისე აირია კლიმატი, სიმინდსაც გაუ­
ჭირდა და მეურნე კაცსაც. 

წელს კორონავირუსის გამო, შიმშილობა არ იქნესო, მე კი არა, ისე­
თებმაც დაამუშავეს ყანები, თოხი საერთოდ რომ არ ჭერიათ ხელში. უშ­
ველით ღმერთი,_ ზემოდანაც ხელი გაგვიმართეს, სოფლის დახმარების 
პროგრამით სასუქები და შხამ-ქიმიკატები შევიძინეთ, დროულად დავ­
ხანით, დავთესეთ. კარგი იყო აღმონაცენი, ნორმალურად ვითარდებოდა 
სიმინდი და აი, ტაროზე რომ უნდა დაეწყო მუშაობა, დაიწყო გვალვები. 
გვალვა როგორ არ მახსოვს, მაგრამ ასეთი? 500 მიაღწია ტემპერატუ­
რამ, ზოგი ამბობს მეტი იყოო. ერთი თვე, მეორე... სადაა წვიმა, შეკრა 
ცამ პირი და დაიწყო სიმინდის ხმობაც. პირველი, მეორე, მესამე კი არა 
შუამდე გაუხმა ფოთლები. როგორც იქნა გაავდარდა და ახლა წვიმის 
გადაღებას არ დაადგა საშველი. სასწაულია პირდაპირ, აი, მკვდარი გა­
ცოცხლდაო, რომ იტყვიან ეგრე მოხდა. წამოიდგა სიმინდმა წელი. შე­
წამლული გვქონდა ყველას სარეველების საწინააღმდეგოდ, მაგრამ არ 
იმუშავა წამალმა, გადარია წვიმებმა ბალახი. მაინც მოვიდა მოსავალი, 
ისეთი არა, როგორიც ნორმალურ პირობებში უნდა მოსულიყო, მაგრამ 
ხარჯი რომ აგინაზღაურა ესეც კარგია. ეჭვი მაქვს, მეც და სხვასაც, რომ 
არ იყო რიგიანი პრეპარატი. ბევრმა ბალახით გადავლილი ფართობიდან 
სიმინდი საერთოდ ვერ გამოიტანა. საჭიროა მკაცრი კონტროლი დაწეს­
დეს შხამ-ქიმიკატებზე, რომლებიც სავაჭრო ქსელში იყიდება. გლეხი 
უხარისხო პრეპარატით არ უნდა დაზარალდეს. 

ამასთან, ჩემი დიდი სურვილია გაგრძელდეს სოფლის დახმარების 
პროგრამები, უფრო მეტი ასიგნებანი ჩაიდოს სოფლის აღორძინებაში, 
ამ დალოცვილმა ბიზნესმენებმა  კეთილი ინებონ და ჩადონ ფული სოფ­
ლის მეურნეობის კულტურების მოყვანაში, თავადაც იხეირონ და გლე­
ხიც ახეირონ.  სადაც შესაძლებელია უნდა ამუშავდეს მორწყვის სისტე­
მები. თუ სოფელი წელში გაიმართება, ქვეყანასაც ეშველება. ამაზე დიდი 
საქმე კაცმა რა უნდა გააკეთოს.

ი. ერა­ძე
P.S. ჩვენ სხვა არაერთ მეურნეს გავესაუბრეთ, არა მარტო სიმინდის, 

არამედ სხვა კულტურების მოვლა-პატრონობის შესახებ, მაგრამ რად­
გან მოცემული ინტერვიუერის მიერ ძირითადი სათქმელი ითქვა, მათი 
მოყვანა საჭიროდ აღარ ვცანით.

სიმინდი_ძვირფასი და 
შეუცვლელი კულტურა

სხვადასხვა დროს, ჩვენს გა­
ზეთს არაერთგზის გამოუქვეყ­
ნებია მასალები ამ ამოუწურავ 
თემაზე. ბევრი საინტერესო 
გვაქვს მონათხრობი, როგორც 
უძველესი ისტორიიდან, ისე 
თანამედროვეობიდან, ჩვენი 
ფურცლებიდან არაერთი წარ­
მატებული მეღვინე და მევენა­
ხე გაუცვნია ჩვენს მკითხველს, 
გვიამბია ღვინის ქარხნებზე, 
ღვინის დაყენების ტექნოლო­
გიებზე... ჩამონათვალი ბევრად 
მეტია, მაგრამ აქ შევჩერდე­
ბით... ამჯერად წლევანდელი 
შემოდგომის წიფობისთვის, 
„თერჯოლას“ ამ მეორე ნო­
მერში გამოსაქვეყნებლად, სპე­
ციალურად მოვიძიეთ თუ რას 
წერდნენ ცნობილი ადამიანები 
კარგად მოვლილ ვენახსა და ხა­
რისხიან ღვინოზე...

გთავაზობთ ნაწყვეტს დავით 
კლდიაშვილის მოთხრობიდან 
„ქამუშაძის გაჭირვება“, სა­
დაც მწერალს განსაკუთრებით 
კარგად აქვს აღწერილი, თუ 
როგორ აცნობს ახალ რძალს 
დედამთილი ოჯახის ქონებას 
და როგორ დიდ მნიშვნელო­
ბას ანიჭებს ღვინის სიუხვესა 
და კარგ ვენახს. ღვინის მოყვა­
რული ადამიანები ამ სიტყვებს 
ემოციის გარეშე ალბათ ვერ წა­
იკითხავენ: 

_„აქანაი, შვილო, ჭურები 
გვაქვს, – ანიშნა მან ხის ქვეშ 
ყავრებით გადაფარებულ შეყ­
რილ მიწაზე. ამ ყავრებს უნდა 
დაეფარა, რომ წვიმის დროს 
წყალი არ ჩასულიყო ჭურებში… 
– იცოცხლე, შვილო, ამ ჭურებ­
ში შარშან ღვინოები ჩაისხა!.. 
საპალნე რატომ ოცი მანეთიც 

არ ღირდა, ისეთი რამ მშვენიე­
რი იყო… აძლიეს კიდევაც თექ­
ვსმეტი მანეთი, მეტსაც მისცემ­
დნენ, მარა არ შეელია… ძნელი 
შესალევია, შვილო… კაი ღვი­
ნო ოჯახის დამამშვენებელია… 
წრეულსაც, იმედია, ღმერთი 
უფრო უკეთესს მოგვცემს… 
ღვთის მადლით, ვენახი კარგი 
გვაქვს, თუ არა შენი ლამაზი 
თვალებით ნახავ ეხლავე… ისე­
თი მტევნები ასხია, თითოსაგან 
რატომ ბოთლი ღვინო არ გამო­
იწურება…

მაგრამ, მიუხედავად ამისა, 
ეკვირინემ მაინც არ ჩაახედვი­
ნა რძალს სასიმინდეში, ქვეით 
ჩაატარა და ვენახში გადაიყვა­
ნა. ეს ადგილი, სულ ცოტა რომ 
ვთქვათ, იქნებოდა ნახევარი 
ქცევა. ვენახი კარგად გამოწ­
მენდილი და მოვლილი იყო; 
ფოთოლზე ეტყობოდა, რომ ნა­
წამლიც იყო შაბიამანით; აქა-იქ 
ფილოქსერის ნამოქმედარიც 
ეტყობოდა – ამოჭმულივით იყო 
გამხმარი ვაზის ამონათხარ ად­
გილებზე. ვაზს მართლა კარგად 
ესხა, მარცვალიც კარგი იყო, 
მაგრამ ერთის კი არა, ვერც 
ოცი მტევნის გამონაწური გაავ­
სებდა ბოთლსა, რადგან მტევ­
ნები პატარები იყო.

– ოჰ, რა ღვინო იცის ამან, რა 
ღვინო! ამას შეხედე ერთი! რას 

ჰგავს, რას! – აღტაცებითო გა­
იძახოდა ეკვირინე. – მე და დე­
დაშენი ერთი ისე თავისუფალ 
დროს, ცალკე, უნდა დავთვრეთ 
ამის ღვინით, ჩემო სონია! უსა­
თუოდ, ხა, ხა, ხა! – გადიხარ­
ხარა მოხუცებულმა – და შენც, 
შენც ჩვენთან… – შენც უნდა 
გამოიმეტო თავი!”.

საინტერესო მოსაზრებები 
აქვს ღვინის ფენომენზე მწე­
რალ გურამ დოჩანაშვილს, 
რომელიც არაერთხელ საუბ­
რობს ამის შესახებ თავის შე­
მოქმედებაში.

_„არის რაღაც საერთო 
ღვინის სმასა და კითხვას შო­
რის, მე მგონი ის, რომ ორივეს 
ეგრეთწოდებული პიროვნე­
ბის თავისუფლებასთან მივ­
ყავართ, ოღონდ ერთი_მიშ­
ვებული, აგდებული და ულა­
მაზო თავისუფლებაა, უპასუ­
ხისმგებლობით გამოწვეული, 
მეორე კი_შემართებული, 
გამოცდილი, და ყოვლისშემ­
ძლე ამამაღლებელი გესმით? 
ოო, რა სიამოვნებით გამო­
ვამწყვდევდი ლოთებს ჩემს 
კარცერ-ლუქსში, რადგან თა­
ვისუფლებისადმი გარკვეული 
მისწრაფება აქვთ“. („სამოსე­
ლი პირველი“).

„_ვინც ხორცს არ გეახლე­
ბა, გერასიმე, იმისთვის – კი. 
და, თუ არ გეწყინება, მე ღვი­
ნოს დავლევ.

 –რატომ…
 – გამათამამებს შამპანური. 

თანაც, მივეჩვევი და… ვინ და­
მალევინებს მერე.

ფუჰ, უპირატესობა ხელი­
დან მეცლებოდა. გუნება გა­
მიფუჭდა და, რაღაცნაირად, 
მეუხერხულებო და კიდეც წი­
წილის კვნეტა, მარტო კაცი 
ჭამაშიაც ცოდოაო, გაგიგიათ, 
ალბათ… მაგრამ უკანდახევა 
არ მჩვევია, ჭიქა ავწიე:

  – გაუმარჯოს ყველაფერ 
კარგს, რაც ქვეყანაზე არის.

 – ერთი ჭიქით სვამ ამას, გე­
რასიმე? – გაკვირვებული შე­
მომცქეროდა.

 – ჰა, ორით იყოს, – ვთქვი და 
მეორე ჭიქაშიც ქაფის უნაზესი 
ვულკანი ამოვიყვანე, კარგია 
შამპანური, ვენაცვალე მას“, 
- („ერთი რამის სიყვარული, 
დაფარვა რომ სჭირდება ანუ 
მესამე ძმა კეჟერაძე“).

_„ძვირფასო ყრმაო, ერთიც 
შესვი ეს ამოდსურნელოვა­
ნი ღვინო და, ეგ შავადნაგები 
მწუხარება უხვწყლოვან ზღვა­

ში ხელუკუღმა ნასროლი ფერ­
ფლივით განგიქარდეს ეგებ, 
მაგრამ ვეჭვ და ვეჭვ, უპურკე­
თილოდ ამოდსაცქერი ყოფი­
ლიყოს ეს ჩემი მცირედნაგები 
ტაბლა, მომიტევე რომ, არ მო­
მეძევება ნელინელ ცეცხლზე 
უზადოდ გამომცხვარი ახ­
ლოდსაჩინარი პური“.  („მხო­
ლოდ ერთი კაცი“).

_„ნახევრად ჩაბნელებულ 
სარდაფში ტევა არ იყო. ჰაერი 
მაგარი ღვინის სუნით იყო გაჟ­
ღენთილი. ყველანი მთვრალე­
ბი იყვნენ, ქართული ხელგაშ­
ლილობით ხარჯავდნენ მთე­
ლი დღის გასამრჯელოს. ჩახ­
ლეჩილი ხმით ადღეგრძელებ­
დნენ ერთმანეთს და ღვინო 
სუფრაზე იღვრებოდა. ღვინის 

სუნით გაჟღენთილი ჰაერიც 
კი მთვრალივით ეპოტინებო­
და სანთლებს, სანთლის ალიც 
მთვრალივით ბარბაცებდა და 
მკრთალი სინათლე დაბორია­
ლობდა აწითლებულ სახეებზე. 
ღვინით სავსე თასებში ნაკ­
ვერჩხლები ტივტივებდნენ და 

შიგ გაკვირვებით იცქირებოდ­
ნენ მსმელები.

- ღვინო გამოგველია, ბეგო!
ყველა სვამდა – ზოგი ხარ­

ბად, ზოგიც ვაი-ვაგლახით. 
დახლში მედუქნე ბეგო იდგა 
და ყველს გულგრილად ჭრი­
და. იგი შეჩვეული იყო ღვინისა 
და თამბაქოს სუნს, მთვრალე­
ბის ყაყანს; როგორც კი მო­
იცლიდა, დახლიდან გამოდი­
ოდა და ერთ-ერთ კედელთან 
ამოდიოდა. იქ, სამფეხა სკამ­
ზე, კაცი იდგა და პირდაპირ 
კედელზე ხატავდა. რამდენი­
მე ლამფა ანათებდა კედელს, 
სადაც უკვე მაგარი სმა იყო 
გახურებული: სუფრას ოთხი 
კაცი შემოსხდომოდა, ტყუპე­
ბივით ჰგავდნენ ერთმანეთს. 
ორ მათგანს ყანწი ეჭირა, მა­

გიდის წინ დიდი ტიკი ეგდო, 
რა გამოლევდა ღვინოს, მო­
ქეიფეებთან მეარღნე იდგა, 
კრიალა ჩექმები ეცვა, საქმი­
ანად ატრიალებდა არღანს”.  
(„მთვარიანი ღამე“ - ფიქრები 
ფიროსმანზე).

„შენ ხარ, ვენახი!“
ვაზი, ღვინო, საქართველო და ქართველი კაცი განუყოფელი ერთობაა. ამ ერთობას დასაბამი რამ­

დენი ათასი წლის წინ დაედო, ზუსტად ეს ჯერ ვერავინ დაადგინა, მაგრამ მთელი ცივილიზებული სამ­
ყარო ერთხმად აღიარებს, საქართველო ვაზისა და ღვინის სამშობლოა და სწორედ საქართველოდან 
გავრცელდა ყურძნისაგან დამზადებულ-დაყენებული სითხის სახელწოდება_ღვინო...

დიახ, ქართული სახელდება_ღვინო, საქარ­
თველოდან მოედო მსოფლიოს, ისევე, როგორც 
ქართული სიმღერა... ვაზი ისეთივე გამძლეა, 
როგორც მეზვრის მარჯვენა, დაბეგილ-დაკოჟ­
რილი შრომისაგან. ვაზს ზებუნებრივი ძალა შეს­
ძინა ზენაარმა. მას შეუძლია თავის სიდიადით 
ბოროტს კეთილი სული შთაბეროს, ანუ კეთილს 
გაამარჯვებინოს ბოროტსა ზედა, ყოველი ზე­
ციური მიწაზე ჩამოიყვანოს და მიწის სუნი შეაგ­
რძნობინოს.

ვაზია ის ძალა, ბოროტად გაავებულს სიბრძნე 
და მოთმინება რომ შთაბეროს და კეთილად მოაქ­
ციოს, მადლ-მირონიც აცხოს და ტაძრისკენ მიმა­
ვალი გზაც გაუკვლიოს...

საუკუნეთა მიღმა, უხსოვარ დროში, ჩვენმა წი­
ნაპარმა მაღალი სამლოცველო რომ ააგო_თეთრ 
კედელზე ვაზი ამოაჩუქურთმა სამზეო მხრიდან 
უხვად მტევნებდახუნძლული, ზედაც ლამაზი 
ქართულ მრგვლოვან-მთავრულით მიაწერა: „შენ 
ხარ ვენახი!“.

მერე და მერე, ათასმა ურჯუკმა ამაოდ სცადა 
ამოეფხიკა ქვაზე მხატვრულად მკვეთელის ნაოს­
ტატარი.

„შენ ხარ ვენახი“, ვიმეორებთ ამ მზისა და ვა­

ზის საგალობელს...
შენ ხარ ვენახი „შე მადლიანო შენა“... მახარაშ­

ვილივით გვიყვარს და ვესათუთებით ღმერთები­
სგან ჩვენთვის ნაჩუქარს...

შენ ხარ ვენახი, ვამბობთ კრძალვით და ჩვენი 
მადლიანი მიწის მარადისობას შევთხოვთ ზენა­
არსს.

შენ ხარ ვენახი, ფესვებძლიერი და უღალატო. 
შენგან გამოედინების „ღმერთების სასმელი“, 
რომელიც ქართულია და ღვინო ჰქვია!

გლოცავთ და გეფერებით...
შენ გაუძეხი ჩვენს სამშობლოს ძნელადსაკვლევ 

გზა-ბილიკებზე.
შენ ხარ ვენახი ჩემო იმედო, იარე ამერ-იმიერ 

თავისუფალმა და თავაწეულმა. მოუთხრე ყვე­
ლას, რომ საქართველოა შენი დედასამშობლო, 
რომ შორეთიდან მოდიხარ, რათა მზემ ანათოს 
შენს სამშობლოს, რომ კვლავაც ისმოდეს შენი 
მრავალჟამიერი.

შენ ხარ ვენახი_ქართული ცის ნამმა და ქარ­
თული მიწის მადლმა გშვა შენ, ისევე, როგორც 
ქართული სიმღერა, ისევე როგორც  ვეფხვებთან 
მეომარი ჭაბუკი...

ნუგ­ზარ გამ­ყრე­ლი­ძე

გმირები ქმნიან ისტორიას თუ პირიქით?
ერთნი ამბობენ, რომ ასეა, სხვებს კი მიაჩნიათ რომ_ისეა.
ერთი მადლიანი ვინმე არ გამოჩნდა, რომ თქვას: „ასეც 

არის, და ისეც!“
მოისვენებდა ხალხი.

* * *
ადრეული ახალგაზრდობის ხანაში, როცა მატარებლის 

ფანჯრიდან სიმინდის ყანაში მომუშავეებს ვხედავდი_
გული მწყდებოდა, რომ დედაქალაქში არ მოემგზავრებოდ­
ნენ ჩემთან ერთად „დინამოს“ თამაშის სანახავად.

* * *
დოსტოევსკი იმდენად ღრმაა, ძნელია სრულად ჩაწვდეთ_

ამბობენ დიდ-დიდნი შემფასებლები.
ამ კაი კაცს, ამხელა ნიჭის პატრონს რა იქნებოდა ყველა­

სათვის გასაგებად ეწერა! მაშინ მარადიული კითხვა აღარ 
„დასტანჯავდა“ თაობებს_„დოსტოევსკი თუ ტოლსტოი?“ 
„ტოსლტოი თუ დოსტოევსკი?“

* * *
მხოლოდ ღმერთმა უწყის მემატიანეები როგორი სიზუს­

ტით აღუწერენ მომავალ თაობებს ისტორიის „კუკუდამა­
ლობანას“ თავგადასავლებს.

გვერდის ავტორი
ნუგ­ზარ გამ­ყრე­ლი­ძე

მთის მიამიტი ფილოსოფო­
სი. ალალმართალი, დაფიქრე­
ბული და დარდიან-სევდიანი... 
წინაპართა წმიდა საფლავე­

ბიდან ამოღწეული სულებით 
რომ გვიამბობს მარადიული 
საუფლოს ცხოვრებას, მის 
ადათებსა და ზნე-ჩვეულე­
ბებს...

გოდერძი ჩოხელი_სამშობ­
ლოთი მთვრალი და ატირებუ­
ლი.

გოდერძი ჩოხელი_მთის 
ყვავილივით ნაზი და მგრძნო­
ბიარე.

გოდერძი ჩოხელი_ამაყი 
გუდამაყრით და აცრემლებუ­
ლი მასთან გაყრით.

„ბინდისფერი ხეობიდან 
ცამდე“_ასე ჰქვია მის სქელ­
ტანიან კრებულს, რომელმაც 
სრულად ჩაიტია მწერლისა და 
კინოსცენარისტ-დამდგმელ-
რეჟისორის შემოქმედება.

დიდი ვაჟა-ფშაველას შემ­
დეგ გოდერძი ჩოხელმა ყველა­
ზე მეტად გვაგრძნობინა მთის 
სუფთა ჰაერი_„შვლის ნუკ­
რის ნაამბობიც“ ხელახლად 
წაგვაკითხა და „ყვავ-ყორნებ­
თან მეომარი დაჭრილი არწი­
ვის“ ამბავიც გაგვახსენა...

გოდერძი ჩოხელი „ბინდის­
ფერი ხეობიდან ცამდე ამაღ­
ლდა“, 

მთის ნიავი თან ახლდა...
მისმა ნათქომმა მთის კილო­

ზე_
ოსკაროსან კინოზე,
ია-იებზე, ფურუსულებზე_
კლდის ქარაფებზე ამოსუ­

ლებზე,_

გრძნეულ სულებზე_
ფიქრით დამღალეს...
საფლავების ქვებზე წარწე­

რების კითხვით დამღალეს!..
მის ნაამბობს ვუსმენ ზღა­

პარს,
მარად ჩაუქრობელ ლამ­

პარს,
გოდერძი ჩოხელის მონათხ­

რობს და
ზემიწიერი ძალა გთხოვს: 

„ნუ ეძიებთ საფლავს თამარ 
დედოფლისას, იგი დამბადე­
ბელმა ხელში აიყვანა და მზის 
სხივად აქცია“...

გოდერძი ჩოხელმა ისიც წა­
მაკითხა, რომ, თურმე გუდა­
მაყრელები მთაში პაწია ლა­
მაზ, მოცისფრო ყვავილს „თა­
მარის თვალებს“ ეძახიან...

არა, არ დამღალა გოდერძი 
ჩოხელის ნაწერების კითხვამ.

სხვა რამემ დამღალა და ამა­
ფორიაქა.

გუდამაყარში, მთის ამაყ ხე­
ობაში, გოდერძი ჩოხელის სო­
ფელში დღეს ხუთიოდ კომლი­
ღა სახლობს. ვაი, რომ ხვალ, 
ხვალ არა, ზეგ, ან თუნდაც 
მაზეგ იქ „სხვა გორისანი“ მო­
ვიდნენ და დაესახლონ!?

მზარავს გაფიქრება_ის 
სხვა გორისანიც თამარის 
თვალებს სიყვარულით ჩაიკ­
რავენ გულში მთის პატარა 
მოცისფო ყვავილს?

აი, რაზე ვფიქრობ, აი, რა 
მაწვალებს.

პაწია, ლამაზ, მოცისფრო 
ყვავილს ვინ შეაჩნევს? ფეხს 
ხომ არ დაადგამს ვინმე?

გუდამაყარი.
მთის ცხრაკლიტული ციხე 

მაგარი,
გულჩათხრობილი ქრისტეს 

ჯვარივით,
ქრისტეს ჯვარივით სუფ­

თა...

ერთი ამოსუნთქვასავითაა 
გოდერძი ჩოხელის მინიატუ­
რა_„წინაპრები“: 

„როგორ წარმოგიდგენია 
სული? როცა ქართულ, ხალ­
ხურ სიმღერას ვისმენ, თით­
ქოს წინაპრების სულს ვხედავ 

ერთად შეკრულს, ზეცისკენ 
მიმავალს... მთავრდება სიმ­
ღერა და_ისევ მიწაზე ვენარ­
ცხები...“

გოდერძი ჩოხელის სული 
კარგახანია წინაპრების სულს 
შეუერთდა. ისინი ახლა ერთად 
არიან.

გუდამაყრელები გოდერძი 
ჩოხელის სულზე ლოცულო­
ბენ. 

გოდერძი ჩოხელმა საოცარი 
შემოქმედება დაგვიტოვა.

როგორ მოასწრო?
ეს სხვა თემაა.
მოკლე ბიოგრაფია კი ასე­

თია:
1954 წლის 2 ოქტომბერს 

დუშეთის რაიონის სოფელ 
ჩოხში დაიბადა. რვაწლიანი 
სკოლის დამთავრების შემდეგ 
სწავლობდა ფასანაურის სა­
შუალო სკოლაში. 1972 წელს 
ჩააბარა შოთა რუსთაველის 
სახელობის სახელმწიფო თე­
ატრალურ ინსტიტუტში ჯერ 
კინომცოდნეობის, ხოლო 1974 
წლიდან_კინოსარეჟისორო 
ფაკულტეტზე, რომელიც 1979 
წელს წარმატებით დაასრუ­
ლა. იმავე წელს მიიღეს კინოს­
ტუდია „ქართულ ფილმში“ 
დამდგმელ რეჟისორად, 1980 
წლიდან კინემატოგრაფისტთა 
კავშირის წევრი, ხოლო 1981 
წლიდან მწერალთა კავშირის 
წევრი იყო. მისი მოთხრობე­
ბი 1997 წლიდან იბეჭდებოდა 
ჟურნალ-გაზეთებში.

1980 წელს გამოცა პირველი 
წიგნი „წერილი ნაძვებს“, რო­
მელსაც წლის საუკეთესო წიგ­
ნის პრემია მიენიჭა. შემდეგი 
იყო ლექსებისა და მოთხრობე­
ბის კრებულები. გოდერძი ჩო­
ხელის წიგნები თარგმნილია 
უცხო ენებზე. მის მიერ გადა­
ღებულ კინოებს საერთაშო­
რისო ფესტივალებზე არაერ­
თგზის აქვთ მიღებული გრან-
პრი და სხვა ჯილდოები.

გოდერძი ჩოხელი „ბინდის­
ფერი ხეობიდან“ გვიცქერის, 
სამშობლოთი ატირებული და 
ცრემლიანი გოდერძი ჩოხე­
ლი...

1. რეალურად არსებული, ორგანული და არაორგანული 
სამყარო. 2. ბუნების დიდი მეგობარი, მებაღე აგრონომი. 3. 
ჩხარელი აგრონომ-სელექციონერი. 4. სიმღერის_„ტყე შე­
უნახე შვილებსა“ ავტორი. 5. ნადირობის (თევზაობის) წე­
სების დამრღვევი პირი. 6. ბუნების დიდი მგოსანი. 7. აჯა­
მეთის ტყე როგორია? 8. სახელგანთქმული მინერალური 
წყალი. 9. დამსახურებული პედაგოგი, ბუნების ქომაგი. 10. 
იშვიათი ხე, რომელიც საქართველოში ხარობს. 11. საგან­
გებოდ გამოყოფილი ადგილი იშვიათ ცხოველთა ან მცენა­
რეთა მოსაშენებლად ან დასაცავად. 12. ბალნეოლოგიური 
კურორტი. 13. ხის ქერქ ქვეშ არსებული მკვრივი ნაწილი. 
14. მგალობელი ჩიტი. 15. ეს კაცი არის მებაღეც, სელექცი­
ონერიც, იუმორისტიც, პაროდისტიც, ბიზნესმენიც და ... 
გურულიც.16. ნაყოფიერი ვაკე ადგილი, 17. ცნობილი  კუ­
რორტი. 18. ეს ცნობილი მდინარე რამდენიმე შენაკადის­
გან შედგება. ყოველ მათგანს საკუთარი ადგილმდებარეო­
ბის მიმნიშნებელი სახელწოდებითაც მოიხსენიებენ...

კროს­ვორ­დი
ბუნება მბრძანებელია

მონათხრობი გოდერძი ჩოხელზე
(მწერლის დაბადების დღესთან დაკავშირებით)

_მთებს მხოლოდ შორიდან აქვს „ფერი და­
ბინდულ ქლიავის“.

_მთაში მცხოვრები მოხუცისთვის გაუგება­
რია_„რამ გადარიათ“ ეს უცხოელი ტურისტე­
ბი.

_ნიჭი ადამიანისთვის ბუნების საჩუქარია, 
მაგრამ მას შალაშინი მუდამჟამს სჭირდება.

_გულწრფელობა ის „რაღაცაა“, რომელიც 
სიკეთის საკეთებლად გიბიძგებს.

_ენა ჭარტალებს ენაჭარტალები ენაჭარტა­
ლობისთვის დასცინიან.

_ქართული ენის გრამატიკა ხომ ურთულე­
სია, წარმოიდგინეთ რა იქნება_ჩინური!

_ხშირად ვსაუბრობთ ხოლმე ამა თუ იმ წიგ­
ნის ავსა და კარგზე. 

ხანდახან ისიცა ვთქვათ_როგორი მკითხვე­
ლი ვართ!

_თუ მკაცრად მოვუწოდებთ იყოს „კარგი“_
ამ საქმიდან საეჭვოა რაიმე სასიკეთო გამოვი­
დეს.

_შეყვარებულებისთვის ფოთლები ლამა­
ზად მოფარფატებენ დედამიწაზე... ზოგჯერ ამ 
ფოთლებს წვავენ სხვები.

_ფიქრები ხშირად უფრო სტანჯავთ დიდ 
ადამიანებს, ვიდრე ჩვეულებრივ მოკვდავთ.

_ხელფასის აღების დღე ჩვეულებრივზე უფ­
რო ლამაზია.

_მთელი ცხოვრების განმავლობაში ვიტან­

ჯებით იმისთვის, რომ ვიცხოვროთ უტანჯვე­
ლად.

_თავს ვიკლავთ, როგორმე სიბერემდე მივა­
ტანოთ, მერე ეს აღარ მოგვწონს.

_პატივმოყვარეობას ერთადერთი ახსნა აქ­
ვს_ცუდია!

_მიწისძვრისას წელის ტკივილი ვიღას ახ­
სოვს!

_ბედნიერი ცხოვრების დასამკვიდრებლად 
დრო არასდროს გვყოფნის.

_როცა ბებრები ვხვდებით ერთმანეთს, ათა­
სი სისულელე გვახსენდება ბავშვობის დროი­
დან და ეს გვახალისებს.

_როცა დილით ადრე სარკმელს გამოვაღებ, 
პირველი ის რაც მახარებს გრილი სიო და შუ­
ქია მეზობლის ფანჯრებში.

_ადამიანის ყოველდღიურობას ფიქრი ასაზ­
რდოებს.

_ადამიანს პაწია მინდვრის ყვავილიც იზი­
დავს და მრისხანედ დაუნდობელი უშბაც!

_ღიმილი გახსენებთ, რომ ადამიანი ხართ. ამ 
სიმდიდრეს ადამიანის გარდა არცერთი სული­
ერი არ ფლობს.

_მეტაფორა_გამოხატვის მეტი ფორმა!
_სიტყვას შეუძლია აცოცხლოს ან მოკლას!
_ცოცხალ არსებათაგან  მხოლოდ ადამიანს 

აქვს ფანტაზიის უნარი. მხოლოდ მას შეუძლია 
ესთეტიკური ტკბობის განცდა.

ს ტ რ ი ­ქ ო ­ნ ე ­ბ ი
სათაურისხელა მოთხრობები

ზურაბ ცირეკიძე ოჯახით იუწყება უახლოესი მეგობრის 

გრიგოლ არეშიძის
გარდაცვალებას და სამძიმარს უცხადებს 

გარდაცვლილის ოჯახს.

გილოცავთ!
ზედა სიმონეთის საბავშვო ბაღის თანამშრომლები 50 წლის 

იუბილეს ულოცავენ სოფლის საჯარო სკოლის დირექტორს, 
ამავე სოფლის მაჟორიტარ დეპუტატს თერჯოლის მუნიცი­
პალიტეტის საკრებულოში, ბატონ გია ქასრაშვილს. უსურვე­
ბენ ჯანმრთელობას, ოჯახის სიძლიერეს, ულევ სიხარულს და 
წარმატებულ მომავალს კოლეგებთან ერთად.

8 Terjola

15 oqtomberi,  2020 el-fosta: gazetiterjola@mail.ru 

misamarTi:
q. Terjola, kostavas quCa #2

aiwyo da dakabadonda redaq-
ciis kompiuterul centrSi

daibeWda quTaisis 
Sps `xomli en~-is stambaSi
quTaisi, WavWavaZis gamz. #33

saredaqcio kolegia

    gamomcemeli	        mTavari redaqtori 
valerian gogiaSvili      daviT kldiaSvili
     599 92 49 75                  599 91 24 14

gamodis TveSi orjerregistraciis #53/5/b-22

Sps `Terjola~ Cveni rekvizitebi:
`liberTi banki~ 

LBRTGE22, 
angariSi 

 GE32LB0113133960124000  
s/k 231948872

კორესპონდენტები:
ნ. გამყრელიძე_555 78 08 55
ი. მარუაშვილი_0(491) 22 15 16
ჟ. ცხადაძე_558 90 82 55
მ. ცქიფურიშვილი_555 28 11 41

გოგონა, რომელიც „თერ­
ჯოლას“ მკითხველებს უნდა 
გავაცნოთ, წლევანდელი სა­
გამოცდო მარათონის ერთ-
ერთი გამარჯვებულია, რო­
მელმაც წარმატებით ჩააბა­
რა მისაღები გამოცდები და 
თბილისის ივ. ჯავახიშვილის 
სახელობის სახელმწიფო უნი­
ვერსიტეტში სამართლის ფა­
კულტეტზე ჩაირიცხა, მან ქუ­
ლათა რაოდენობის მიხედვით 
სრული სახელმწიფო დაფი­
ნანსება ანუ 100%-იანი გრან­
ტი მოიპოვა.

თერჯოლას დღემდე სასი­
ხარულო მოგონებად აქვს ის 
დღე, როცა ჩხარის #1 საჯა­
რო სკოლაში საქართველოს 
ეროვნული ინტელექტ-ჩემ­
პიონატის მეორე ტური გაი­
მართა, რომელსაც პროექტის 
ხელმძღვანელი და წამყვანი 
გოჩა ტყეშელაშვილი უძღვე­
ბოდა. 

ინტელექტუალურ თამაშში, 
რომელსაც თერჯოლის „ეტა­
ლონი“ მოსწავლე უნდა გამო­
ევლინა, მონაწილეობდა მუნი­
ციპალიტეტის თითქმის ყველა 
საჯარო სკოლებში პირველ 
ტურში გამარჯვებული მოს­
წავლეები.

ინტერესი დიდია... აქ არიან 
თერჯოლის მუნიციპალიტე­
ტის საკრებულოსა და მერი­
ის ხელმძღვანელი მუშაკები, 
სკოლის დირექტორები და 
პედაგოგები, განათლების რე­
სურსცენტრის ხელმძღვანე­
ლი, სამოქალაქო საზოგადოე­
ბის წარმომადგენლები...

თითქმის არავისთვის იყო 
მოულოდნელი, როცა „თერ­
ჯოლის ეტალონი მოსწავლე“ 
დაასახელეს და ის მასპინძელი 
სკოლის წარჩინებული მოს­
წავლე ქრისტინე ჩიტიძე იყო. 
დიდი იყო გამარჯვების სიხა­
რული, თუმცა კიდევ უფრო 
დიდი სიხარული და გამარ­
ჯვება წინ იყო...

დიახ, წინ იყო საქართვე­
ლოს ეროვნული ინტელექტ 
ჩემპიონატის გრანდიოზული 
ფინალი, განათლების, მეცნი­
ერებისა და სპორტის სამინის­
ტროში. ქრისტინე სკოლის და 
რაიონის  ხელმძღვანელებთან 
ერთად თბილისში გაემგზავ­
რა მონაწილეობის მისაღებად, 
იყო ღელვა  და ემოციები, ბუ­
ნებრივია, ჯერ კიდევ წინას­
წარ გამარჯვების პროგნოზი­
რებას ვერავინ შეძლებდა...

ინტელექტ-ჩემპიონატის 

დაწყებამდე გოჩა ტყეშელაშ­
ვილმა 2018-2019 სასწავლო 
წლის „თერჯოლის ეტალონ 
მოსწავლეს“ ქრისტინე ჩიტი­
ძეს გამარჯვება მიულოცა და 
სკოლის ღირსეულად წარმო­
ჩენისათვის „ოქროს ფონდის“ 
წევრობის დამადასტურებელი 
დიპლომი გადასცა.

„ეტალონი“ მოსწავლის აღ­
ზრდისათვის „ოქროს ფონ­
დის“ წევრობის დამადას­
ტურებელი დიპლომი კი მის 
მშობლიურ ჩხარის #1 საჯა­
რო სკოლას გადაეცა.

საქართველოს ეროვნულ 
ინტელექტ-ჩემპიონატში ქვეყ­
ნის მასშტაბით 21 მუნიცი­
პალიტეტის „ეტალონი მოს­
წავლე“ იბრძვის პირველობი­
სათვის... და გამარჯვებული, 
თერჯოლელთა საამაყოდ, 
ქრისტინე ჩიტიძე აღმოჩნდა... 
ის დღე დაუვიწყარია ქრისტი­
ნესთვის და მისი მშობლები­
სათვის თამარ და ემზარ ჩი­
ტიძეებისათვის, აღმზრდელი 
ბებოსათვის_გაგალო ჯაბი­
ძისათვის, ასევე მისი უმცრო­
სი დაიკო_მარიამისათვის და 
ყველა თერჯოლელი გულშე­
მატკივრისათვის.

* * *
ქრისტინემ მიმდინარე წელს 

ოქროს მედალზე დაამთავრა 
ჩხარის #1 საჯარო სკოლა. 
სკოლის დირექტორი კობა 
ბარდაველიძე და კლასის დამ­
რიგებელი ნელი გიორგაძე მას 
ახასიათებენ როგორც გამორ­
ჩეულ, წარჩინებულ, მიზანდა­
სახულ მოსწავლეს: „წარჩი­
ნებულმა სწავლამ ქრისტინეს 
ჯილდოდ „ჩემი პირველი კომ­
პიუტერი“ მოუტანა. ქრისტი­
ნე სკოლაში ყოველთვის გა­
მოირჩეოდა მიზანდასახულო­
ბით. არ აკმაყოფილებდა მხო­
ლოდ საპროგრამო მასალა. 
ეძიებდა, იკვლევდა, აანალი­
ზებდა, გამოჰქონდა შესაბამი­
სი დასკვნები, გამოირჩეოდა 
არგუმენტირებული მსჯელო­
ბით, კრიტიკული აზროვნე­
ბით, ერთნაირი მონდომებით 
სწავლობდა ყველა საგანს, 
თუმცა განსაკუთრებული ნი­
ჭი და მიდრეკილება ჰქონდა 
ჰუმანიტარული საგნებისად­
მი. მისი ჰობი კლასგარეშე 
ლიტერატურის კითხვასთან 
ერთად სხვადასხვა რამ იყო...

მ ე თ ე რ თ მ ე ტ ე კ ლ ა ს ე ლ ი 
ქრისტინე ჯერ თერჯოლის 
მუნიციპალიტეტის, ხოლო 
შემდეგ 21 მუნიციპალიტე­

ტის „ეტალონელი“ გახდა. 
მისი გამოსვლა განათლების, 
მეცნიერებისა და სპორტის 
სამინისტროში, სადაც „ეტა­
ლონის“ შედეგების მიხედვით 
დაჯილდოება გაიმართა იყო 
ერთ-ერთი საუკეთესო, მაღა­
ლი დონის, დამაჯერებელი, 
საიდანაც კიდევ ერთხელ გა­
მოჩნდა ქრისტინეს წიგნიერე­
ბა, გაბედულება, აზროვნება 
და უდიდესი მადლიერება აღ­
მზრდელი მასწავლებლები­
სადმი.

ქრისტინე არის მრავალ­
მხრივ ნიჭიერი, შემოქმედი 
გოგონა... წარმატებულ სწავ­
ლას კარგად უთავსებდა მუსი­
კალურ განათლებას, ხატვას, 
ცეკვა-სიმღერას და ა.შ. მან 
წარმატებით ითამაშა ოტია 
იოსელიანის პიესის მიხედვით 
დადგმულ სპექტაკლ „გამოქ­
ვაბულში“ ერთ-ერთი მთავა­
რი როლი და შესანიშნავი აქ­
ტიორული ნიჭი გამოავლინა. 
სკოლა ამაყობს ქრისტინე ჩი­
ტიძის წარმატებით“...

„თერჯოლა“ დაუკავშირ­
და ქრისტინეს, რომელიც უკ­
ვე თბილისში იმყოფება და 
ვთხოვეთ მკითხველისათვის 
გაეცნო თავისი თავი, მისი ახ­
ლანდელი განცდა და სამომავ­
ლო გეგმები, რომელსაც უც­
ვლელად გთავაზობთ: 

„პირველ რიგში მოგესალ­
მებით.

საკუთარ თავზე საუბარი 
არ მიყვარს და ძალიან დიდ­
ხანს ვფიქრობდი საიდან, ან 
როგორ დამეწყო, თუმცა სა­
ბოლოოდ მაინც გადავწყვიტე 
სპონტანური ვყოფილიყავი 
და რაც პირველი გამახსენდა 
საკუთარ თავზე ის დამეწერა.

მე ქრისტინა ვარ, სოფელ 
ჩხარიდან, ეს ის ადგილია, სა­
დაც დავიბადე და გავიზარდე, 
სადაც კითხვა ჯერ კიდევ სკო­
ლაში შესვლამდე ვისწავლე. 
როგორც მეუბნებიან, ჯერ 
კიდევ პატარა ვმღეროდი, 
ვცეკვავდი და ჩემს ირგვლივ 
მყოფებს, შეიძლება ითქვას, 
ვართობდი და ვახალისებდი. 
ჩემი ინტერესები მუდმივად 
მრავალმხრივი იყო. არას­
დროს არ ვკმაყოფილდებო­
დი ერთფეროვნებით და სულ 
ვცდილობდი ახალი რამ შე­
მესწავლა. თავდაპირველად 
ფორტეპიანოზე დაკვრა ვის­
წავლე და დავამთავრე ჩხარის 
პირველი სკოლის სამუსიკო 
სტუდიის შვიდწლედი. შემდეგ 

ცეკვაზეც დავდიოდი. ასევე 
დავამთავრე თერჯოლის სამ­
ხატვრო სკოლა, თერჯოლის 
სამუსიკო სკოლაში ვისწავლე 
გიტარაზე დაკვრაც. ჩემი ინ­
ტერესის სფერო მუდმივად 
იცვლებოდა და ჩემი ყველა 
აკვიატების განხორციელება­
ში ბებია მეხმარებოდა. ჩემ­
თვის ჩემი ოჯახის თითოეული 
წევრი უძვირფასესია, ყველა 
მათგანზე საუბარი კი შორს 
წაგვიყვანს, თუმცა ბებიას 
განსაკუთრებული ამაგი არ 
შეიძლება რომ არ ვახსენო. 
ეს ადამიანი ჩემს ყველა სურ­
ვილს ასრულებდა და დღემდე 
ასრულებს.

ბავშვობიდანვე მქონდა ოც­
ნება შორს წავსულიყავი და 
ბევრისთვის მიმეღწია. ერთი­
ანმა ეროვნულმა გამოცდებმა 
კიდევ უფრო დამარწმუნა სა­
კუთარ ძალაში, ძალაში,  რო­
მელსაც შეუძლია და შეძლებს 
კეთილდღეობა მოუტანოს სა­
ზოგადოებას.

თავდაპირველად იყო ეტა­
ლონი ჯერ თერჯოლის მას­
შტაბით, შემდეგ კი საქართვე­
ლოს შუალედურ კონკურსში 
გავიმარჯვე. სკოლა ოქროს 
მედალზე დავამთავრე, გა­
მოცდებშიც უმაღლესი შე­
ფასება დავიმსახურე და 100 
პროცენტიანი სახელმწიფო 
გრანტიც მოვიპოვე, მე ვფიქ­
რობ, რომ ცოდნას რესურსი 
სჭირდება, რათა განვითარ­
დეს, დაიხვეწოს, მასშტაბური 
და პროდუქტიული გახდეს:

არ შეიძლება არ ვახსენო 
ჩემი პედაგოგები,  ის ადამი­
ანები, რომლებმაც წვლილი 
შეიტანეს ჩემს წარმატებაში, 
მადლობა მათ გაწეული ამაგი­
სათვის.

ამჟამად თსუ სამართლის 
ფაკულტეტის სტუდენტი 
ვარ. მომავალში კონკრეტუ­
ლი მიზნები მაქვს, რაზედაც 
წინასწარ საუბარი არ მსურს, 
თუმცა ვიტყვი იმას, რომ მინ­
და ჩემს პროფესიაში ერთ-ერ­
თი საუკეთესო ვიყო. ამასთან 
ერთად მსურს ჩემი ცოდნა 
ჩემი თემის განვითარებას მი­
ვუძღვნა, მინდა საზოგადოე­
ბის ირიბად განწყობილ ფენას 
დავანახო, რომ ერთი ახალ­
გაზრდის სურვილს შეუძლია 
მასების ცვლილება გამოიწვი­
ოს“.

* * *
  ქრისტინა ჩიტიძე იმ ახალ­

გაზრდათა რიცხვშია, ვი­
სი იმედიც ნამდვილად უნდა 
ჰქონდეს ოჯახს, სკოლას, ქვე­
ყანას. ამაზე მეტყველებს მისი 
ნააზრევ-ნაფიქრალი თუ წი­
ნასწარ განჭვრეტილი მომა­
ვალი...

„თერჯოლა“ ულოცავს 
ქრისტინას დღემდე მის მიერ 
მოპოვებულ ყველა წარმატე­
ბას, მომავალში კი უსურვებს 
ოცნებებისა და მიზნების ას­
რულებას... 

მზია ცქი­ფუ­რიშ­ვი­ლი

ეროვნული გამოცდებისა და მისი შედეგების „ციებ-ცხელება“ უკვე კარგა ხნის ჩავლილია 
და ახლა უკვე ბედნიერი სტუდენტური დღეების ათვლაც დაწყებულია. თუმცა, ის ხიბლი 
და საოცნებო განცდა ნამდვილად ვერ ექნება დისტანციურ ლექციებს და თანაკურსელთა 
და ლექტორ-მასწავლებელთა ინტერნეტსივრციდან ასევე დისტანციურად ურთიერთგაც­
ნობასა და თვალის შევლებას, როგორც უნივერსიტეტის სალექციო აუდიტორიაში... რას 
იზამთ, კორონას პანდემია და მისი რეგულაციები „მსხვერპლს მოითხოვს“. ერთი სიტყვით, 
სწავლა დაწყებულია და ყველა სტუდენტის სურვილია ახლა მან სასწავლო აუდიტორიაში 
გადაინაცვლოს.

ეროვნული საგამოცდო მარათონის კიდევ ერთი წარმატებული

გაიცანით, ეს ქრისტინე ჩიტიძეა


